
ᓂᕆᑎᑦᑎᓂᖅ ᓂᕿᓪᓚᑦᑖᓂᒃ ᒐᕙᒪᒃᑯᓐᓂ
ᑮᓇᐅᔭᖃᖅᑎᑕᐅᔪᓂ ᐃᒡᓗᕐᔪᐊᓂ ᐊᒻᒪᓗ 

ᓄᓇᓕᖕᓂ ᐱᓕᕆᐊᖑᔪᓄᑦ





ᓂᕿᓪᓚᑦᑖᓂᒃ ᖃᓄᐃᙱᑦᑎᐊᕐᓂᕐᒧᑦ 
ᓂᕈᐊᒐᒃᓴᑦᑎᐊᖑᕗᖅ!   

ᓄᓇᕗᒻᒥ ᒐᕙᒪᒃᑯᑦ (GN) ᑮᓇᐅᔭᖃᖅᑎᑕᐅᔪᓂ ᐃᒡᓗᕐᔪᐊᑦ ᐊᒻᒪᓗ 
ᓄᓇᓕᖕᓂ ᐱᓕᕆᐊᖑᔪᑦ ᐊᔭᐅᕆᔭᐅᕗᑦ ᓂᕆᑎᑦᑎᓂᕐᒧᑦ  ᓂᕿᓪᓚᑦᑖᓂᒃ. 
ᐊᑐᓕᖁᔭᐅᓇᔭᖅᑐᑦ ᐅᕙᓂ ᐅᖃᓕᒫᒐᕋᓛᒥᒃ ᓴᓇᔭᐅᓯᒪᕗᑦ ᓂᕆᑎᑦᑎᓂᕐᒧᑦ 

ᓂᕿᓪᓚᑦᑖᓂᒃ ᓄᓇᓕᖕᓂ ᐱᓕᕆᐊᖑᔪᓂ ᐊᒻᒪᓗ ᐃᒡᓗᕐᔪᐊᓂᑦ.

ᓄᓇᕗᒻᒥ ᒐᕙᒪᒃᑯᑦ ᑮᓇᐅᔭᖃᖅᑎᑕᐅᒍᕕᑦ ᐃᒡᓗᕐᔪᐊᓂᑦ ᐊᒻᒪᓗ ᓄᓇᓕᖕᓂ 
ᐱᓕᕆᐊᖑᔪᒥᑦ ᐃᑲᔪᖅᓯᖅᑕᐅᔪᓐᓇᑐᐃᓐᓇᕆᐊᖃᖅᐳᑎᑦ ᓂᐅᕕᒃᑲᓐᓂᕐᓂᕐᒧᑦ 

ᓂᕿᓪᓚᑦᑖᓂᒃ. ᖃᐅᔨᒋᐊᒃᑲᓐᓂᕐᓂᕐᒧᑦ, ᐅᖃᖃᑎᖃᕐᓗᑎᑦ ᐃᓚᖏᓐᓄᑦ 
ᐅᑯᓂᖓ ᐃᓄᖕᓂᑦ:

 ᐊᕕᒃᑐᖅᓯᒪᔪᓂ ᓂᕿᑦᑎᐊᕙᓕᕆᔨᐅᔪᒥᒃ

 ᓄᓇᓕᖕᓂ ᐱᕙᓪᓕᐊᔪᓕᕆᔨᒃᑯᑦ ᑎᑎᕋᕐᕕᖓᓂ ᐅᕝᕙᓘᓐᓃᑦ 
ᐊᕕᒃᑐᖅᓯᒪᔪᓂ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᑎᑎᕋᕐᕕᖓᓐᓂ



ᓂᕆᑎᑦᑎᓂᖅ ᓂᕿᓪᓚᑦᑖᓂᒃ ᒐᕙᒪᒃᑯᓐᓂ 
ᑮᓇᐅᔭᖃᖅᑎᑕᐅᔪᓂ ᐃᒡᓗᕐᔪᐊᓂ ᐊᒻᒪᓗ ᓄᓇᓕᖕᓂ ᐱᓕᕆᐊᖑᔪᓄᑦ

ᐱᒋᐊᕐᓂᖓ
ᐃᓚᖓ 1-ᒥ ᒪᓕᒋᐊᓕᖕᒥᑦ ᑕᑯᒃᓴᐅᑎᑦᑎᕗᖅ 

ᐱᓕᕆᓂᐅᔪᓂ ᓄᓇᕗᒻᒥ ᒐᕙᒪᒃᑯᑦ ᑮᓇᐅᔭᖃᖅᑎᑕᐅᔪᓂᑦ 
ᐃᒡᓗᕐᔪᐊᓂᑦ ᐊᒻᒪᓗ ᓄᓇᓕᖕᓂ ᐱᓕᕆᐊᖑᔪᓂᑦ ᓂᕿᓪᓚᑦᑖᓂᒃ 
ᐊᑦᑕᓇᔾᔭᐃᖅᓯᒪᑎᑦᑎᓂᕐᓄᑦ. ᐅᖃᐅᓯᒃᓴᐃᑦ ᐃᓚᖓ 1-ᒥ 
ᐊᑑᑎᖃᑦᑎᐊᖅᐳᖅ ᓂᕿᓕᒫᓂᒃ ᐊᑦᑕᓇᔾᔭᐃᖅᓯᓯᒪᓂᕐᒧᑦ.

ᐃᓚᖓ 2-ᒥ ᒪᓕᒋᐊᓕᖕᒥᑦ ᑐᓂᓯᕗᖅ ᐅᖃᐅᓯᒃᓴᓂ 
ᑐᕌᖓᓂᓕᖕᓂ ᓄᓇᕗᒻᒥ ᐆᒪᔪᓂᑦ ᓲᕐᓗ ᐃᖃᓗᖕᓂᑦ ᐊᒻᒪ 
ᑐᒃᑐᓂᑦ.  ᑐᓂᓯᕗᖅ ᐊᑐᖁᔭᐅᓇᔭᖅᑐᓂ ᓂᕆᑎᑦᑎᓂᕐᒧᑦ 
ᑖᒃᑯᓂᖓ ᐆᒪᔪᓂᑦ  ᐊᒻᒪᓗ ᓄᓇᓕᖕᓂ ᐱᓕᕆᐊᖑᔪᒥᑦ.

ᐊᑐᓕᖁᔭᐅᓇᔭᖅᑐᑦ ᐅᕙᓂ ᐅᖃᓕᒫᒐᕋᓛᒥ 
ᑐᓂᔭᐅᕗᑦ ᓂᕿᓂᑦ ᓂᕆᑎᑕᖑᕙᒃᑐᓄᑦ 
ᖁᑦᑎᒃᑐᒥᔾᐅᓄᕆᐊᓇᖅᑐᒦᑦᑐᓄᑦ 
ᐅᓄᕐᓂᐅᔪᓄᑦ, ᓲᕐᓗ ᐃᓄᖕᓄᑦ ᖃᓂᒫᓂᒃᑐᓂ 
ᓴᙲᑦᑐᒥᓪᓘᓐᓃᑦ ᐋᓐᓂᐊᕇᒃᑯᓯᖓᓂᑦ.  

ᐱᒋᐊᕐᓂᖓ 

ᐃᓚᖓᓄᑦ 1-ᒧᑦ
ᓂᕿᓪᓚᑦᑖᓂᒃ ᐊᖑᓇᓱᒃᑕᐅᓂᑯᓂ ᐊᖑᓇᓱᓕᒪᔪᓂᑦ 
ᐊᑦᑕᓇᙱᓚᑦ!

ᑭᓯᐊᓂ, ᐊᑦᑕᓇᔾᔭᐃᖅᓯᒪᔪᑦ ᓂᖀᑦ 
ᐅᓗᕆᐊᓇᖅᓯᑎᑕᐅᔪᓐᓇᖅᐳᑦ:    

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, 
ᓲᕐᓗ ᐅᖅᑰᓂᖅᓴᐅᓕᕐᓂᖓᓂ, 
ᐊᖏᒡᓕᒋᐊᖅᑎᑦᑎᔪᓐᓇᖅᐳᖅ 
ᐅᓗᕆᐊᓇᕐᓂᖓᓂ ᓂᕿᓂᒃ 
ᐱᐅᔪᓐᓃᕐᓂᖓᓂ ᐅᕝᕙᓘᓐᓃᑦ 
ᖃᓂᒻᒪᒃᑎᑦᑎᔪᓐᓇᕐᓂᖓᓂ. 

ᐃᓚᖏᑦ ᑐᖅᑯᖅᓯᓂᐅᕙᒃᑐᑦ 
ᓂᕿᓂᑦ ᐊᖏᒡᓕᒋᐊᖅᑎᑦᑎᕙᒃᐳᑦ 
ᐅᓗᕆᐊᓇᕐᓂᖓᓂ ᓂᕿᓂᒃ 
ᖃᓂᒻᒪᒃᑎᑦᑎᔪᓐᓇᕐᓂᖓᓂ.  ᓲᕐᓗ, 
ᐊᑦᑕᓇᖅᐳᖅ ᐃᒍᓇᖅᓰᓂᕐᒧᑦ ᓂᕿᓂᒃ 
ᐅᕝᕙᓘᓐᓃᑦ ᐅᖅᓱᒥᒃ ᐊᐅᒃᑕᔫᒥᒃ 
ᐴᖑᔪᒥᒃ ᓱᑲᖓᔪᒥᒃ ᒪᑐᓕᖕᒥᑦ 
ᐃᒡᓗᕈᓯᐅᑉ ᐆᓇᕐᓂᖓᓂ.

ᓂᕆᑎᑦᑎᓂᖅ ᓂᕿᓪᓚᑦᑖᓂᒃ ᒐᕙᒪᒃᑯᓐᓂ 
ᑮᓇᐅᔭᖃᖅᑎᑕᐅᔪᓂ ᐃᒡᓗᕐᔪᐊᓂ ᐊᒻᒪᓗ ᓄᓇᓕᖕᓂ ᐱᓕᕆᐊᖑᔪᓄᑦ

ᐊᖑᓇᓱᓕᒪᔪᑦ
ᐊᖑᓇᓱᓕᒪᔪᑦ ᐊᑐᖅᐸᒃᐳᑦ ᐃᓄᐃᑦ 
ᐱᖅᑯᓯᑐᖃᖏᑎᒍᑦ ᖃᐅᔨᒪᓂᕐᒥ ᐊᖑᓇᓱᖕᓂᕐᒧᑦ.   
ᑕᒪᓐᓇ ᓂᕿᓂᒃ ᐊᑦᑕᓇᔾᔭᐃᖅᓯᒪᓂᖃᖅᐸᒃᐳᖅ ᐊᑯᓂᒻᒪᕆᐊᓗᒃ.  
ᐱᓕᕆᐊᖑᔪᑦ ᐊᒻᒪᓗ ᐃᒡᓗᕐᔪᐊᑦ ᓂᐅᕕᓪᓗᐊᖅᐳᑦ ᓂᕿᓪᓚᑦᑖᓂᒃ 
ᐊᖑᓇᓱᓕᒪᔪᓂᑦ.   

ᑲᑎᙵᓂᖃᕐᓗᓂ ᐃᓄᐃᑦ ᐱᖅᑯᓯᑐᖃᖏᑎᒍᑦ ᖃᐅᔨᒪᓂᕐᒥ, 
ᑕᒪᓐᓇ ᒪᓕᒋᐊᓕᒃ ᑐᓂᓯᓂᖃᖅᐳᑦ ᐊᑐᕆᐊᓕᖕᓂ ᓂᕿᓂᒃ 
ᐊᑦᑕᓇᔾᔭᐃᖅᓯᒪᓂᕐᒧᑦ.  

ᖃᐅᔨᓇᓱᖕᓂᕐᒧᑦ ᑭᒃᑯᑦ 
ᐊᖑᓇᓱᓕᒪᕐᔪᐊᕐᓂᐅᔪᑦ 
ᓄᓇᓕᔅᓯᓐᓂ, ᖃᐅᔨᒋᐊᒃᑭᑦ 
ᐊᖑᓇᓱᒃᑐᔨᕆᔩᑦ 
ᒥᑭᒋᐊᕐᓂᐊᖅᑏᓪᓗ 
ᑲᑐᔾᔨᖃᑎᒌᖑᔪᓂᑦ (HTO).

ᓂᐅᕕᕐᓂᖅ 
ᓂᕿᓪᓚᑦᑖᓂᒃ
ᓂᐅᕕᕈᓐᓇᖅᐳᑎᑦ ᓂᕿᓪᓚᑦᑖᓂᒃ ᐅᑯᓇᙵᑦ:

ᐊᖑᓇᓱᓕᒪᔪᓂᑦ

ᓂᐅᕕᕐᕕᓂᑦ ᐊᒻᒪ 
ᐃᖃᓗᖕᓂ/ᓂᕿᓂᒃ 
ᐱᓕᕆᕕᐅᔪᓂᑦ 
ᐃᒡᓗᕐᔪᐊᓂᑦ 

ᐊᖑᓇᓱᒃᑏᑦ 
ᒥᑭᒋᐊᕐᓂᐊᖅᑏᓪᓗ 
ᑲᑐᔾᔨᖃᑎᒌᖏᓐᓂᑦ

6



ᑐᓐᓂᖅᑯᓯᐊᑦ
ᓄᓇᕗᒻᒥ ᒐᕙᒪᒃᑯᓐᓂᑦ ᑮᓇᐅᔭᖃᖅᑎᑕᐅᔪᓂᑦ 
ᐃᒡᓗᕐᔪᐊᓄᑦ ᐱᔪᓐᓇᓪᓗᐊᖅᐳᑦ 
ᑐᓐᓂᖅᑯᓯᐊᓂᑦ ᓂᕿᓪᓚᑦᑖᓂᒃ.   
ᑐᓐᓂᖅᑯᓯᐊᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᓐᓂᑦ 
ᐊᒻᒪᓗ ᐊᖑᓇᓱᓕᒪᔪᓂᑦ ᑲᐃᓪᓚᑐᖅᑕᐅᕗᑦ.

ᑲᒪᒋᔭᖃᓪᓗᐊᖅᐳᑎᑦ ᐊᒻᒪᓗ ᖃᐅᔨᓴᑦᑎᐊᕐᓗᒋᑦ ᓂᕿᓪᓚᑦᑖᓂᒃ 
ᑐᓐᓂᖅᑯᓯᐊᓂᑦ ᑕᐃᒪᓐᓇᑎᒋ ᓂᕿᓪᓚᑦᑖᓂᒃ ᓂᐅᕕᖅᑕᕐᓂ. 

ᐱᓂᖅ ᓂᕿᓪᓚᑦᑖᓂᒃ

ᖃᐅᔨᓴᐃᓂᖅ
ᕿᒥᕐᕈᓪᓗᐊᖅᐸᐃᑦ ᓂᕿᓪᓚᑦᑖᑦ ᐱᒍᕕᐅᒃ 
ᖃᓄᐃᙱᑦᑎᐊᕋᓗᐊᕐᒪᖔᑦ.  ᓴᓗᒪᑦᑎᐊᓪᓗᐊᖅᐳᖅ 
ᐊᒻᒪᓗ ᓱᙴᔭᕐᓂᖃᐅᙱᓪᓗᓂ.  
ᓂᒡᓚᓱᖕᓂᖃᕆᐊᖃᖅᐳᖅ 4°C 
ᐅᕝᕙᓘᓐᓃᑦ ᓂᒡᓕᓇᕐᓂᖅᓴᒥ 
(ᖁᐊᖅᓯᒪᑦᑎᐊᕐᓗᓂᓘᓐᓃᑦ).

ᐱᑦᑕᐃᓕᒋᑦ 
ᓂᕿᓪᓚᑦᑖᓂᒃ ᐅᖓᑖᓅᖅᓯᒪᔪᒥ ᐆᓇᕐᓂᓕᖕᒥᑦ  
4°C-ᒥ.  ᓂᖀᑦ 4 °C ᐅᖓᑖᓃᑦᑐᑦ 
ᐃᒍᓇᖅᐸᓪᓕᐅᓯᒪᔪᓐᓇᖅᐳᖅ. 

ᐃᒡᓗᕐᔪᐊᑦ ᐊᒻᒪᓗ 
ᐱᓕᕆᐊᖑᔪᑦ 
ᑲᒻᒪᑎᖃᓪᓗᐊᖅᑐᑦ ᓂᕿᓄᑦ 
ᖃᐅᔨᓴᕐᓂᕐᒧᑦ ᐆᓇᕐᓂᖓᓂ 
ᓂᒡᓕᓇᕐᓂᖓᓂ ᓂᕿᓂᑦ. 

4˚C
40˚F

60˚C
140˚F ᐃᓂᖅᑎᕈᑎ:

ᐆᓇᕐᓂᖓᓂ 
ᓂᒡᓚᓱᖕᓂᖓᓂ 
ᐅᓗᕆᐊᓇᕐᓂᖓᓂ 
ᓇᓗᓇᐃᒃᑯᑕᖅ

ᖁᐱᕐᕈᐊᕐᔪᐃᑦ 
ᒪᒥᕋᑦᓴᐃᑦ ᐱᕈᓲᖑᕗᑦ

ᖁᐱᕐᕈᐊᕐᔪᐃᑦ 
ᒪᒥᕋᑦᓴᐃᑦ 
ᐱᕈᖅᐸᓪᓕᐊᓂᖓ 
ᓄᖅᑲᖅᐳᖅ
ᓂᒡᓕᓇᖅᑐᑦ ᓂᖀᑦ 
ᓂᒡᓕᓇᖅᑏᓐᓇᕐᓗᒋᑦ 
(5˚C ᐊᑖᓂ)

ᐆᓇᖅᑐᑦ ᓂᖀᑦ 
ᐆᓇᖅᑏᓐᓇᕐᓗᒋᑦ 
(60˚C ᖁᓛᓂ)

ᖁᐱᕐᕈᐊᕐᔪᐃᑦ 
ᒪᒥᕋᑦᓴᐃᑦ ᑐᖁᕗᑦ

ᐆᓇᖅᓯᑦᑏᓪᓗᒋᑦ 
ᓂᒡᓕᑎᑲᐅᖅᑐᕐᓗ

ᒋᓪᓘᓐᓃᑦ 
ᓱᒃᑲᔪᒥᒃ ᓂᕿᓂᑦ

ᓂᒡᓚᓱᖕᓂᖅ-
ᓴᒥᓪᓘᓐᓃᑦ

C4˚4˚

C4˚4˚

ᐅᖓᑖᓂ

ᓂᕿᓂᒃ ᐊᑦᑕᓇᔾᔭᐃᖅᓯᒪᓂᕐᒧᑦ   

ᐴᖅᑲᖅᓯᒪᓂᖓ
 ᓂᕿᓂᒃ ᐊᑦᑕᓇᔾᔭᐃᖅᓯᒪᓂᕐᒧᑦ ᐴᖅᑲᖅᓯᒪᓂᐅᔪᑦ ᓱᓇᒃᑯᑖᖑᕗᑦ 

ᐊᑦᑕᓇᙱᑦᑐᒥ ᑐᖅᑯᖅᓯᓂᕐᒧᑦ ᓂᕿᓂᒃ. ᓂᕿᓂᒃ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐴᖅᑲᖅᓯᒪᓂᐅᔪᑦ ᐃᓚᖃᖅᐳᑦ ᐋᒃᑐᖅᑕᐅᓂᕐᒧᑦ ᐸᐃᑉᐹᖑᔪᑦ, 
ᐅᕿᓐᓂᖅᐹᑦ ᓴᕕᕋᔭᖕᓂ ᓂᕿᓄᑦ ᐅᓕᐅᔪᓂᑦ ᐊᒻᒪᓗ ᓂᕿᓂᒃ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐊᐅᒃᑕᔫᓂᑦ (ᓲᕐᓗ ᓯᑉᓛᒃᓂ ᐴᖑᕙᒃᑐᑦ).

 ᐴᕆᔭᐅᕙᒃᑐᑦ ᐊᑦᑕᓇᕐᓂᐅᔪᑦ ᑐᖅᑯᐃᓂᕐᒧᑦ ᓂᕿᓂᒃ ᕿᑐᑦᑐᒐᐅᔭᑦ, 
ᓂᐅᕕᕐᕕᖕᒥ ᐴᖑᔪᑦ ᐊᒻᒪᓗ ᐊᒃᑕᑯᓄᑦ ᐴᖑᕙᒃᑐᓂ.

 ᐃᒡᓗᕐᔪᐊᕐᓂᑦ ᐱᓕᕆᐊᓄᓪᓘᓐᓃᑦ, ᐃᓕᓪᓗᐊᖅᐸᐃᑦ ᓂᕿᓂᒃ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐴᖅᑲᖅᓯᒪᓂᐅᔪᓂᑦ.  ᓲᕐᓗ, ᓂᕿᓪᓚᑦᑖᑦ 
ᑎᑭᑉᐸᑕ ᐊᒃᑕᑯᓄᑦ ᐴᖑᔪᒥᑦ, ᐴᖅᑲᖅᑕᐅᒃᑲᓐᓂᓪᓗᐊᖅᑐᖅ ᓂᕿᓂᒃ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐴᖅᑲᖅᓯᒪᔪᓂ.  

 ᐊᒃᑕᑯᓄᑦ ᐴᖑᔪᑦ ᐊᒻᒪᓗ ᓂᐅᕕᕐᕕᖕᓂ ᐴᕆᔭᐅᕙᒃᑐᑦ 
ᐃᓚᐅᕈᑎᒃᓴᖃᕐᒪᑕ ᐊᐅᒃᑕᔫᖓᓂ ᓂᕿᒧᐊᕈᓐᓇᖅᑐᒥᑦ. ᓂᐅᕕᕐᕕᖕᓂ 
ᐴᕆᔭᐅᕙᒃᑐᑦ ᐊᒻᒪᓗ ᕿᑐᑦᑐᒐᐅᔭᑦ ᐊᑐᖅᑕᐅᕌᓂᖕᓂᑯᑦ 
ᖁᐱᕐᕈᖃᕈᓐᓇᖅᑐᖅ ᑕᑯᒃᓴᐅᙱᑦᑐᓂ ᐊᓯᖏᓐᓂ ᓂᕿᓂᑦ.

ᓂᐱᑎᒐᕐᒥ ᓇᓗᓇᐃᒃᑯᓯᖅᓯᓂᖅ  
    ᐊᒻᒪᓗ ᖃᐅᔨᓴᐃᓂᖅ

 ᖃᖓᑐᐃᓐᓇᖅ ᐱᒍᕕᑦ ᓂᕿᓪᓚᑦᑖᓂᒃ ᐃᒡᓗᕐᔪᐊᕐᓄᑦ ᐅᕝᕙᓘᓐᓃᑦ 
ᐱᓕᕆᐊᖕᓄᑦ, ᑕᑕᑎᕆᔭᕆᐊᖃᖅᐳᑎᑦ ᖃᐅᔨᓴᐃᓂᕐᒧᑦ 
ᑕᑕᑎᕆᐊᓕᖕᒥᑦ.  ᑕᑕᑎᕐᓗᒍ ᓂᕿᓪᓚᑦᑖᓂᒃ ᖃᐅᔨᓴᐃᓂᕐᒧᑦ 
ᑕᑕᑎᕆᐊᓕᖕᒥᑦ ᓇᓂᔭᐅᔪᓐᓇᖅᑐᒥ ᒪᒃᐱᑦᑐᒐᖅ 42-43. 

 ᓂᕿᓪᓚᑦᑖᑦ ᓂᕿᓂᒃ ᐊᑦᑕᓇᔾᔭᐃᖅᓯᒪᓂᕐᒧᑦ ᐴᖅᑲᖅᓯᒪᒍᓂ, 
ᓂᐱᑎᒐᕐᒥ ᓇᓗᓇᐃᒃᑯᓯᕐᓗᒍ.  ᓂᐱᑎᒐᖅ ᓇᓗᓇᐃᒃᑯᑕᖓ 
ᐅᖃᐅᓯᖃᓪᓗᐊᖅᐳᖅ: 

 ᐅᓪᓗᖓᓂ ᓂᕿᓪᓚᑦᑖᑦ ᐱᔭᐅᓚᐅᕐᓂᖓᓂ

 ᐆᒪᔪᖅ ᑭᓲᓂᖓᓂ

 ᐆᒪᔫᑉ ᑭᓱᑯᑦᑎᖓᓂ 

 ᐅᖃᐅᓯᒃᓴᐃᑦ ᓂᐱᑎᒐᕐᒥ ᓇᓗᓇᐃᒃᑯᓯᖅᓯᒪᔪᒥᑦ ᐊᔾᔨᒋᓪᓗᐊᖅᐸᖓ 
ᐅᖃᐅᓯᒃᓴᖏᓐᓂ ᐃᓕᓯᒪᔪᓂᒃ ᓂᕿᓪᓚᑦᑖᓂᒃ ᖃᐅᔨᓴᐃᓂᕐᒧᑦ 
ᑕᑕᑎᕆᐊᓕᖕᒥᑦ.  ᑕᐃᒪᓐᓇ, ᐊᔪᕐᓇᔾᔮᙱᒻᒪᑦ ᖃᐅᔨᓴᐃᓂᕐᒧᑦ 
ᓇᒦᓐᓂᓗᒃᑖᖏᓐᓂ ᓂᕿᓪᓚᑦᑖᓂᒃ ᓇᑭᙶᕐᓂᖏᓐᓂ. 

 ᐅᓄᖅᑐᓕᐅᕐᓗᒍ ᓂᐱᑎᒐᕐᒥ ᓇᓗᓇᐃᒃᑯᓯᖅᓯᒪᔪᖅ ᑕᒪᑐᒪᓂ 
ᒪᒃᐱᖅᑐᒐᕐᒥ.

ᐅᓪᓗᖓᓂ ᐱᔭᖓᓂ:

ᐆᒪᔪᖅ ᑭᓲᓂᖓᓂ:

ᐆᒪᔫᑉ ᑭᓱᑯᑦᑎᖓᓂ: 

ᓂᕿᓂᒃ 
ᐊᑦᑕᓇᔾᔭᐃᖅᓯᒪᓂᕐᒧᑦ 
ᓂᐱᑎᒐᕐᒥ 
ᓇᓗᓇᐃᒃᑯᓯᖅᓯᒪᔪᖅ



ᑐᖅᑯᖅᓯᓂᖅ ᓂᕿᓪᓚᑦᑖᓂᒃ

ᓱᖅᑯᕐᓗᒍ ᓂᕿᓪᓚᑦᑖᑦ  
ᓂᕿᓪᓚᑦᑖᒃᑯᕕᖕᒥ ᖁᐊᖃᐅᒻᒥ.  
ᓂᕿᓪᓚᑦᑖᑦ ᑐᖅᑯᖅᑕᐅᔪᓐᓇᕆᕗᖅ 
ᖁᐊᖃᐅᒻᒥ ᓂᐅᕕᕐᕕᖕᒥ-
ᓂᐅᕕᖅᑕᐅᓂᑯᓂ ᓂᕿᓂᑦ.  ᐱᐅᕗᖅ 
ᓂᕿᓪᓚᑦᑖᓂᒃ ᐊᕕᒃᓯᒪᓗᑎᒃ 
ᓂᐅᕕᕐᕕᖕᒥ-ᓂᐅᕕᖅᑕᐅᓂᑯᓂ ᓂᕿᓂᑦ 
ᖁᐊᖃᐅᒻᒥ.

ᖁᐊᖑᔪᑦ ᓂᕿᓪᓚᑦᑖᑦ 
ᑐᖅᑯᖅᑕᐅᓪᓗᐊᖅᐳᑦ -20°C-ᒥ 
(ᖁᐊᖃᐅᒻᒥ). 

ᓄᑖᑦ ᓂᕿᓪᓚᑦᑖᑦ 
ᑐᖅᑯᖅᑕᐅᓪᓗᐊᖅᐳᑦ 4°C-
ᒥ ᐅᕝᕙᓘᓐᓃᑦ ᓂᒡᓕᓇᕐᓂᖅᓴᒥ 
(ᖁᐊᒃᑯᕕᐅᑉ ᓂᒡᓚᓱᖕᓂᖓᓂ).

ᐆᑦᑎᓯᒪᙱᑦᑐᑦ ᓂᖀᑦ 
ᑐᖅᑯᖅᑕᐅᓯᒪᐃᓐᓇᐅ-
ᔭᓪᓗᐊᖅᑐᑦ ᐊᑦᑎᓛᒥᒃ 
ᖁᓕᕈᐊᖓᓂ ᖁᐊᒃᑯᕕᖕᒥ 
ᐊᓯᖏᓐᓄᑦ ᓂᖁᓄᑦ 
ᑯᑕᔾᔮᙱᒻᒪᑕ.

C-20˚
-20˚

ᓂᒡᓚᓱᖕᓂᖅ-
ᓴᒥᓪᓘᓐᓃᑦ

C4˚4˚

ᐱᓕᕆᔾᔪᑎᑦ

ᐅᑯᐊ ᐊᑑᑎᖃᑦᑎᐊᖅᐳᑦ ᓂᕿᓪᓚᑦᑖᓂᒃ ᐊᑦᑕᓇᔾᔭᐃᖅᓯᓯᒪᓂᕐᒧᑦ:

 ᓂᕿᓄᑦ ᐱᐅᓂᖓᓂ ᐴᖅᑲᕈᑎᒃᓴᑦ 
(ᓲᕐᓗ ᐋᒃᑐᐃᔾᔪᑎᓄᑦ ᐸᐃᑉᐹᓂᒃ, 
ᓂᕿᓂᒃ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐊᐅᒃᑕᔫᑦ ᐴᑦ)

 ᑲᒻᒪᑎᑦ ᓂᕿᓄᑦ ᖃᐅᔨᓴᕐᓂᕐᒧᑦ ᓂᕿᐅᑉ 
ᓂᒡᓕᓇᕐᓂᖓᓂ

 ᑲᒻᒪᑎᑦ ᓂᕿᓄᑦ ᖁᐊᒃᑯᕖᑦ ᐊᒻᒪᓗ 
ᖁᐊᒃᑯᓰᕕᑦ ᐊᑦᑕᓇᔾᔭᐃᖅᓯᒪᔪᒥ 
ᓂᒡᓕᓇᕐᓂᖓᓃᓐᓂᖓᓂ

 ᓂᕿᓪᓚᑦᑖᓂᒃ ᖃᐅᔨᓴᐃᓂᕐᒧᑦ 
ᑕᑕᑎᕆᐊᓕᒃ (ᓇᓂᔭᐅᔪᓐᓇᖅᑐᖅ  
ᑐᓄᐊᓂ ᐆᒥᖓ ᒪᓕᒋᐊᓕᖕᒥᑦ)

 ᓂᐱᑎᒐᕐᒥ ᓇᓗᓇᐃᒃᑯᓯᖅᓯᒪᔪᑦ  
ᓂᕿᓪᓚᑦᑖᓄᑦ

ᖃᐅᔨᒋᐊᕐᓗᒍ ᐊᕙᑎᓕᕆᔨᒃᑯᓐᓂ ᐋᓐᓂᐊᖃᖅᑕᐃᓕᒪᑎᑦᑎᔨᒧᑦ 

ᓇᑭᑦ ᐱᔪᓐᓇᕐᒪᖔᖅᐱᐅᒃ ᑖᒃᑯᐊ ᐱᓕᕆᔾᔪᑕᐅᔪᑦ.

ᐸᕐᓇᐃᓂᖅ ᐊᒻᒪᓗ 
ᓂᕆᑎᑦᑎᓂᖅ ᓂᕿᓪᓚᑦᑖᓂᑦ

ᓂᕿᓪᓚᑦᑖᑦ ᓂᕿᓕᐊᖑᓪᓗᐊᖅᐳᑦ ᖃᓄᖅ ᐃᓄᐃᑦ 

ᓂᕆᔪᒪᕙᖕᓂᖏᓐᓄᑦ. ᐊᐱᕆᓗᒋᑦ ᓄᓇᓕᖕᓂ ᐱᓕᕆᔾᔪᓯᐅᕙᖕᓂᖏᓐᓂ! 

ᐅᑯᐊ ᖃᐅᔨᒋᐊᕐᕕᒋᔪᓐᓇᖅᑕᑎᑦ ᓂᕿᓕᐅᕐᓂᕐᒧᑦ ᓂᕿᓪᓚᑦᑖᓂᒃ:

 ᓂᕿᓕᐅᕈᑎᒃᓴᑦ ᐅᕘᓇ  
“ᐃᑲᔪᕈᑎᒃᓴᑦ” ᐅᕙᓂ   
www.livehealthy.gov.nu.ca

 ᐃᓄᐃᑦ ᑕᑯᓐᓇᒐᒃᓴᓕᕆᔨᒃᑯᑦ 

ᓂᕿᓪᓚᑦᑖᓂᒃ ᓂᕿᓕᐅᕐᓂᕐᒧᑦ 

ᐅᖃᓕᒫᒐᖓ ᓂᕿᑦᓯᐊᑦ!

 ᓂᕿᓕᐅᕈᑎᒃᓴᑦ ᐱᓕᕆᐊᖑᔪᓂ 
ᓲᕐᓗ ᑲᓇᑕᒥ ᓯᖓᐃᔪᓄᑦ 
ᓂᕿᑦᑎᐊᕙᖕᓄᑦ ᐱᓕᕆᐊᖑᔪᒥ

ᓇᑦᑎᖅ ᖃᔪᖅ  
ᓂᕿᓕᐅᒐᒃᓴᖅ  
(ᑐᓂᔭᐅᔪᖅ ᐱᑦᓯᐅᓛ ᕿᓚᕙᕐᒥ, ᐸᖕᓂᖅᑑᖅ)

ᐱᓚᒃᑐᕐᓗᒍ ᓇᑦᑎᐅᑉ ᓂᕿᖓ ᐊᒻᒪᓗ ᐃᓕᓗᒍ ᖃᑦᑕᕐᒧᑦ ᐆᑦᑎᓯᒧᑦ.  

ᐃᕐᙳᓯᓪᓗᐊᓂᒃ 8-ᓂᒃ (2 ᓖᑕᓂᒃ) ᐃᒪᕐᒥᑦ, ᐊᓱᐃᓛᒃ ᐃᓚᓗᒍ:

 ᒪᕐᕉᖕᓂ ᐴᕐᓂ ᐸᓂᖅᑐᒥ ᖃᔪᒃᓴᒥᒃ (ᓲᕐᓗ ᑐᒪᐃᑐ 

ᐱᕈᖅᑐᕕᓂᕐᓂᓕᒃ) ᐅᕝᕙᓘᓐᓃᑦ ᑕᕆᐅᖃᓗᐊᙱᑦᑐᒥ 

ᐱᕈᖅᑐᕕᓂᕐᓂᓕᒃ ᖃᔪᕐᒥᑦ

 ᐊᑕᐅᓯᖅ ᐊᕕᒃᑐᖅᓯᒪᔪᒥᑦ ᐊᓂᐊᓐᒥᑦ

 4-5 ᐸᑏᑎᓂᒃ, ᑭᐊᕆᑦᓂ ᐅᕝᕙᓘᓐᓃᑦ ᑑᓂᑉᓂᒃ, 
ᐊᕕᒃᑐᖅᓯᒪᔪᓂ

ᖃᓛᖅᑎᓪᓗᒍ ᑭᓯᐊᓂ ᓇᑦᑎᐅᑉ ᓂᕿᖓ ᐆᑦᑎᒍᓂ ᐊᒻᒪᓗ ᐱᕈᖅᑐᕕᓃᑦ 

ᐊᕿᒡᓕᒃᐸᑕ. ᕿᖅᑯᐊᑦ ᒥᓱᒃᓯᒪᔪᓂ ᓇᑦᐅᑉᖃᔪᖓᓂ ᒪᒪᕐᔪᐊᖅᐳᑦ!

ᓂᕆᑎᑦᑎᓂᖅ ᓂᕿᓪᓚᑦᑖᓂᒃ ᒐᕙᒪᒃᑯᓐᓂ 
ᑮᓇᐅᔭᖃᖅᑎᑕᐅᔪᓂ ᐃᒡᓗᕐᔪᐊᓂ ᐊᒻᒪᓗ ᓄᓇᓕᖕᓂ ᐱᓕᕆᐊᖑᔪᓄᑦ

ᐃᒍᓇᖅᓯᒪᔪᑦ ᓂᕿᑦ
ᐃᒍᓇᐃᑦ ᓂᕿᓪᓚᑦᑖᑦ ᐸᕐᓇᒃᑕᐅᑦᑎᐊᖅᓯᒪᙱᑦᑐᓂ ᐱᓪᓚᕆᐅᔪᒥᒃ 

ᖃᓂᒻᒪᒃᑎᑦᑎᔪᓐᓇᖅᐳᖅ. ᑕᒪᓐᓇ ᐃᓱᒫᓘᑕᐅᕗᖅ ᐃᓄᖕᓄᑦ 

ᖃᓂᒫᓂᒃᑐᓄᑦ. 

ᐃᒡᓗᕐᔪᐊᑦ ᐊᒻᒪᓗ ᐱᓕᕆᐊᖑᔪᑦ ᓂᐅᕕᖅᐸᙱᒃᑯᑎᒃ 

ᐊᑲᐅᓂᖅᓴᐅᕗᖅ ᐅᕝᕙᓘᓐᓃᑦ ᐱᖏᓪᓗᑎᒃ ᑐᓐᓂᖅᑯᓯᐊᓂᑦ 

ᐃᒍᓇᕐᓂ ᓂᕿᓪᓚᑦᑖᓂᒃ (ᓲᕐᓗ ᐃᒍᓇᕐᒥᑦ).

ᐸᕐᓇᐃᓂᖅ ᓂᕿᓂᒃ -  
ᓂᕿᓕᐅᕐᕕᖕᒥ

 ᐃᒡᓗᕐᔪᐊᑦ ᐊᒻᒪ ᐱᓕᕆᐊᖑᔪᑦ ᐸᕐᓇᐃᓪᓗᐊᖅᐳᑦ 
ᓂᕿᓪᓚᑦᑖᓂᒃ ᓂᕿᓕᐅᕐᕕᖕᒥ ᐃᒡᓗᕐᔪᐊᒥᑦ.  
ᓂᕿᓪᓚᑦᑖᑦ ᐸᕐᓇᒃᑕᐅᔪᓐᓇᕆᕗᑦ ᓴᓗᒪᔪᒥ ᐃᓂᐅᔪᒥᑦ 
ᐱᓗᐊᖅᑐᒧᑦ ᓂᕿᓪᓚᑦᑖᓂᒃ. 

 ᓂᕿᓪᓚᑦᑖᑦ ᐋᒃᑐᖅᑕᐅᓪᓗᐊᖅᐳᑦ ᖄᖑᔪᓂ ᓴᓗᒪᔪᓂᑦ 
ᐊᒻᒪᓗ ᓴᓗᒻᒪᖅᓴᖅᑕᐅᔪᓐᓇᕐᓂᐊᖅᑐᒥ ᑭᖑᓂᐊᒍᑦ. 
ᓲᕐᓗ, ᖄᑦᑎᐊᕙᐅᔪᒥᒃ ᓇᑲᑎᕆᕝᕕᒃ ᐊᓪᓕᕋᕐᒥ 
ᐅᐊᓴᖅᑕᐅᔪᓐᓇᖅᑐᒥ. ᐊᑐᕈᓐᓇᕐᒥᔪᓯᑦ ᓴᓗᒪᔪᒥ ᓯᑯᒥᒃ 
ᐊᒻᒪ ᐊᐳᒻᒥ ᐋᒃᑐᐃᓂᕐᒧᑦ ᓂᕿᓂᒃ.  

 ᐃᓚᖏᑦ ᖄᖑᔪᑦ ᐊᔪᕐᓇᒐᓚᒃᐳᑦ ᓴᓗᒻᒪᖅᓴᕐᓂᕐᒧᑦ 
ᐊᒻᒪᓗ ᐊᔪᓕᖅᑎᑦᑎᕙᒃᖢᑎᒃ ᖁᐱᕐᕈᓂᒃ 
ᑕᑯᒃᓴᐅᙱᑦᑐᓂᒃ (ᓲᕐᓗ ᓵᑦᑐᐱᐊᓂᑦ ᐊᒻᒪᓗ ᐅᖏᕈᒧᑦ).  
ᑕᒪᒃᑯᐊ ᐊᑐᖅᑕᐅᖁᔭᐅᓇᔭᙱᑦᑐᑦ ᐱᓚᒃᑐᐃᓂᕐᒧᑦ 
ᓂᕿᓂᒃ ᓂᕆᑎᑕᐅᓂᐊᖅᑐᓄᑦ ᐃᓄᖕᓄᑦ ᐱᓕᕆᐊᖑᔪᓂ 
ᐊᒻᒪᓗ ᐃᒡᓗᕐᔪᐊᓂ. 

ᓂᕿᓂᒃ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᖅᑲᐃᔾᔪᑎᑦ  

ᓂᕿᓂᒃ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐃᖅᑲᐃᔾᔪᑎᑦ   
ᑕᒪᒃᑭᓄᑦ ᓂᕿᓄᑦ

1. ᓂᖀᑦ ᐊᕕᒃᑐᖅᓯᒪᓗᑎᒃ.   
ᒥᑭᒐᐃᑦ ᐊᕕᒃᓯᒪᓪᓗᐊᖅᐳᑦ 
ᐆᑦᑎᓯᒪᔪᓂᒃ ᓂᕿᓂᒃ.

2. ᓴᓗᒻᒪᖅᓴᕐᓗᒋᑦ ᐱᓕᕆᔾᔪᑎᑦ  
ᐊᒻᒪᓗ ᖁᐱᕐᕈᓂᒃ ᑕᑯᒃᓴᐅᙱᑦᑐᓂ 
ᑐᖁᓴᐃᓗᒋᑦ (ᐲᔭᕐᓗᒋᑦ ᖁᐱᕐᕈᐃᑦ 
ᑕᑯᒃᓴᐅᙱᑦᑐᑦ ᐱᓕᕆᔾᔪᑎᓂᒃ).   
ᓴᕖᑦ, ᐅᓗᐃᑦ ᐊᒻᒪᓗ ᓇᑲᑎᕆᕝᕕᒃ ᐊᓪᓕᕋᕐᒥ 
ᓴᓗᒻᒪᖅᓴᑦᑎᐊᕆᐊᖃᖅᐳᑦ ᐋᒃᑐᐃᓚᐅᖅᑎᓪᓗᒋᑦ 
ᐅᕝᕙᓘᓐᓃᑦ ᐸᕐᓇᐃᑎᓪᓗᒋᑦ ᓂᕿᓂᑦ.  
ᐃᓱᒪᓂᑦᑎᐊᕙᐅᕗᖅ ᐱᓚᒃᑐᐃᕕᑦ ᐊᓪᓕᕋᕐᓂᑦ 
ᐊᑐᖅᑕᐅᑐᐃᓐᓇᓲᖑᔪᓂ ᓇᑲᑎᕆᓂᕐᒧᑦ ᓂᕿᓂᑦ (ᓲᕐᓗ, ᐊᓯᐊᓂᒃ 
ᐱᓚᒃᑐᐃᕕᖕᓂ ᐊᓪᓕᕋᖃᕐᓗᓂ ᐊᑐᖅᑕᐅᕙᒃᑐᓂ ᐱᕈᖅᑐᕕᓂᕐᓄᑦ). 
ᓂᕐᕆᓯᓕᕆᔾᔪᑎᒥᒃ ᐅᐊᔭᒨᖅᑐᓂᒃ ᐆᓇᖅᑐᒥᒃ ᐅᐊᓴᕐᓗᑎᒃ 
ᐱᐅᕗᖅ ᓄᖑᑎᕆᓂᕐᒥ ᖁᐱᕐᕈᐃᑦ ᑕᑯᒃᓴᐅᙱᑦᑐᑦ (ᖁᐱᕐᕈᐃᑦ 
ᑕᑯᒃᓴᐅᙱᑦᑐᓄᑦ ᑐᖁᓴᕐᓗᒋᑦ) ᓂᕆᕕᐅᔪᒥᒃ ᐱᓕᕆᔾᔪᑎᓂᒃ.

3. ᓂᕿᑦ ᐊᐅᒃᓯᑦᑎᐊᖅᐸᒡᓗᒋᑦ.  
ᐊᑦᑕᓇᙱᑦᑐᒥ ᐊᐅᒃᓰᓂᕐᒧᑦ 
ᓂᕿᓂᒃ ᐃᓕᓗᒍ ᐊᑦᑎᓛᖓᓂ 
ᖁᓕᕈᐊᖓᓂ ᖁᐊᒃᑯᕕᖕᒥ ᓵᒧᑦ 
ᐅᕝᕙᓘᓐᓃᑦ ᐊᓪᓕᕋᕐᒧᑦ.  ᓂᖀᑦ 
ᐊᐅᒃᓯᖅᑕᐅᓪᓗᐊᙱᓚᑦ ᐃᒡᓘᑉ ᐆᓇᕐᓂᖓᓂ.  
ᐅᖃᖃᑎᖃᕐᓗᑎᑦ ᐊᕙᑎᓕᕆᔾᔨᒃᑯᓐᓂ 
ᐋᓐᓂᐊᖃᖅᑕᐃᓕᒪᑎᑦᑎᔨᒧᑦ ᐱᐅᓂᖅᐹᖑᔪᒥ 
ᐊᐅᒃᓰᓂᕐᒧᑦ ᓂᕿᓂᑦ ᐃᒡᓗᕐᔪᐊᕐᓂᑦ.

4. ᓴᓗᒻᒪᖅᓴᕐᓗᒍ 
ᐊᒻᒪᓗ ᖁᐱᕐᕈᐃᑦ 
ᑕᑯᒃᓴᐅᙱᑦᑐᓄᑦ ᑐᖁᓴᕐᓗᒋᑦ 
ᖄᓕᒫᖑᔪᑦ ᓂᕿᓂᒃ 
ᐱᓚᒃᑐᐃᓚᐅᖅᑎᓪᓗᑎᑦ.  
ᐱᐅᓂᖅᐹᖑᕗᖅ ᐱᓚᒃᑐᐃᓂᕐᒧᑦ 
ᓂᕿᓂᒃ ᐱᓚᒃᑐᐃᕕᖕᓂ ᐊᓪᓕᕋᕐᒥ 
ᓴᓇᓯᒪᔪᓄᑦ ᓂᕿᓄᑦ.  ᐅᐊᓴᕐᓗᒍ 
ᐱᓚᒃᑐᐃᕕᖕᓂ ᐊᓪᓕᕋᖅ ᐊᑐᕐᓗᑎᑦ ᐅᐊᓴᐅᒻᒥᑦ ᐊᒻᒪᓗ 
ᓂᕐᕆᓯᓕᕆᔾᔪᑎᒥᒃ ᐅᐊᔭᒨᖅᑐᒧᑦ ᐊᔪᕐᓇᙱᒃᑯᓂ.     

5. ᖃᐅᔨᓴᖅᐸᒡᓗᒍ ᐆᓇᕐᓂᖓᓂ 
ᐊᑐᕐᓗᑎᑦ ᑲᒻᒪᑎᑦ ᓂᕿᓄᑦ. 
ᐊᑐᕐᓗᑎᑦ ᑲᒻᒪᑎᑦ ᓂᕿᓄᑦ 
ᖃᐅᔨᒪᓂᕐᒧᑦ ᓂᖀᑦ ᐆᑦᑎᓂᖓᓂ, 
ᐊᒻᒪᓗ ᖃᐅᔨᓴᕐᓂᕐᒧᑦ 
ᑐᖅᑯᖅᓯᒪᑦᑎᐊᕐᓂᖓᓂ ᓈᒻᒪᒃᑐᒥ 
ᓂᒡᓕᓇᕐᓂᖓᓂ.

ᓂᕆᑎᑦᑎᓂᖅ ᓂᕿᓪᓚᑦᑖᓂᒃ ᒐᕙᒪᒃᑯᓐᓂ 
ᑮᓇᐅᔭᖃᖅᑎᑕᐅᔪᓂ ᐃᒡᓗᕐᔪᐊᓂ ᐊᒻᒪᓗ ᓄᓇᓕᖕᓂ ᐱᓕᕆᐊᖑᔪᓄᑦ

6. ᐊᒡᒐᑎᑦ ᐅᐊᓴᒐᔪᒡᓗᒋᑦ 
ᓂᕿᓕᕆᑎᓪᓗᑎᑦ.  
ᐊᒡᒐᑎᑦ ᐅᐊᓴᓪᓗᐊᖅᐸᑎᑦ ᐅᐊᓴᐅᒻᒧᑦ 
ᐅᑯᓇᓂ ᐱᓕᕆᑎᓪᓗᑎᑦ:

 ᓂᕿᓕᕆᓚᐅᙱᓐᓂᕐᓂ
 ᒥᑭᒐᓕᕆᓚᐅᖅᑎᓪᓗᑎᑦ
 ᐊᑐᓚᐅᖅᑎᓪᓗᑎᑦ ᐊᓇᕐᕕᖕᒥ
 ᓱᐴᖅᑐᐊᓂᒃᑯᕕᑦ ᐅᕝᕙᓘᓐᓃᑦ ᐅᖃᓗᓚᐅᖅᑎᓪᓗᑎᑦ 
 ᑕᒋᐊᕌᓂᒃᑳᖓᕕᑦ ᐅᕝᕙᓘᓐᓃᑦ 

ᖁᐃᖅᓱᓚᐅᖅᑎᓪᓗᑎᑦ
 ᖃᖓᑐᐃᓐᓇᑦᑎᐊᖅ ᐊᒡᒐᑎᑦ ᐅᐊᓴᕆᐊᖃᕋᓱᒋᒍᕕᒋᑦ!

7. ᓂᕿᓕᕆᕙᙱᓪᓗᑎᑦ ᖃᓂᒪᒍᕕᑦ.   
ᓂᕿᓕᕆᓪᓗᐊᙱᑉᐳᑎᑦ ᐃᒪᐃᑐᐊᕈᕕᑦ:

 ᐆᑕᕐᓇᕐᓗᑎᑦ
 ᖁᐃᖅᓱᑲᑕᕐᔪᐊᕈᕕᑦ ᐊᒻᒪᓗ ᑕᒋᐅᒃᓴᑲᑕᒡᓗᑎᑦ
 ᐊᕿᑦᑐᖅᓱᕐᓗᑎᑦ ᐅᕝᕙᓘᓐᓃᑦ ᒥᕆᐊᑲᑕᒡᓗᑎᑦ 

ᓂᕆᑎᑦᑎᓂᕐᒧᑦ ᓂᕿᓪᓚᑦᑖᓂᒃ 

ᖃᐅᔨᓴᕈᑎ
ᓂᐅᕕᖅᐸᒡᓗᑎᑦ ᓂᕿᓪᓚᑦᑖᓂᒃ 
ᐅᕝᕙᓘᓐᓃᑦ ᐱᓗᑎᑦ ᑐᓐᓂᖅᑯᓯᐊᓂᑦ ᐊᖑᓇᓱᒃᑏᑦ 
ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᓐᓂᑦ, 
ᐊᖑᓇᓱᓕᒪᔪᓂᑦ, ᐅᕝᕙᓘᓐᓃᑦ ᓂᐅᕕᕐᕕᓂᑦ/ᐃᖃᓗᖕᓂ 
ᐊᒻᒪᓗ ᓂᕿᓄᑦ ᐱᓕᕆᕕᐅᔪᓂᑦ ᐃᒡᓗᕐᔪᐊᓂᑦ.

ᖃᐅᔨᓴᑦᑎᐊᕐᓗᒍ ᓂᕿᓪᓚᑦᑖᓂᒃ ᐱ.ᕐᓂᑦ.

ᖃᐅᔨᓴᕐᓗᒍ ᓂᕿᓪᓚᑦᑖᓂᒃ. ᑕᑕᑎᕐᓗᒍ 
ᖃᐅᔨᓴᕈᑎᒧᑦ ᑕᑕᑎᕆᐊᓕᒃ ᐊᒻᒪᓗ ᓂᐱᑎᒐᕐᒥ 
ᓇᓗᓇᐃᒃᑯᓯᖅᓯᒪᔪᓂᑦ ᑐᖅᑯᓚᐅᙱᓐᓂᕐᓂ ᐅᕝᕙᓘᓐᓃᑦ 
ᓂᕆᑎᑦᑎᓂᕐᒧᑦ ᓂᕿᓪᓚᑦᑖᓂᒃ.

ᑐᖅᑯᕐᓗᒍ ᓂᕿᓪᓚᑦᑖᑦ ᓈᒻᒪᑦᑎᐊᖅᑐᒥ.

ᐸᕐᓇᐃᓗᑎᑦ ᓂᕿᓪᓚᑦᑖᓂᒃ  
ᐃᓄᖕᓂ ᒪᒪᕆᔭᖓᓐᓄᑦ.

ᒪᓕᒡᓗᑎᑦ ᓂᕿᓂᒃ 
ᐊᑦᑕᓇᔾᔭᐃᖅᓯᒪᓂᕐᒧᑦ 
ᒪᓕᒐᒃᓴᓂᑦ ᓂᕿᓕᐅᕐᕕᖕᒥ ᐅᕝᕙᓘᓐᓃᑦ 
ᓂᕿᓕᕆᕕᒋᕙᒃᑕᕐᓂ. ᐃᖅᑲᐅᒪᓂᐊᖅᐳᑎᑦ ᓂᕿᑦ 
ᐊᕕᒃᑐᖅᓯᒪᔭᕆᐊᖃᕐᓂᖏᓐᓂ, ᖃᐅᔨᓴᕐᓗᒍ ᐆᓇᕐᓂᖓ 
ᓂᒡᓕᓇᕐᓂᖓᓂ, ᓴᓗᒻᒪᖅᓴᕐᓗᒋᑦ ᐊᒻᒪᓗ ᖁᐱᕐᕈᐃᑦ 
ᑕᑯᒃᓴᐅᙱᑦᑐᓄᑦ ᑐᖁᓴᕐᓗᒋᑦ (ᓄᖑᓴᕐᓗᒋᑦ ᖁᐱᕐᕈᐃᑦ 
ᑕᑯᒃᓴᐅᙱᑦᑐᑦ).   

ᓂᕿᓪᓚᑦᑖᑦ 
ᐊᑦᑕᓇᔾᔭᐃᖅᓯᒪᓃᑦ 
ᓂᕆᕕᒡᔪᐊᖅᑎᓪᓗᒋᑦ
ᐅᑯᐊ ᐃᖅᑲᐅᒪᔭᕆᐊᓖᑦ ᓂᕆᕕᒡᔪᐊᖅᑎᑦᑎᑎᓪᓗᓯ:

 ᓂᕿᓪᓚᑦᑖᑦ ᐃᒡᓘᑉ ᐆᓇᕐᓂᖓᓃᑦᑕᕆᐊᓖᑦ ᐃᑲᕐᕋᐃᑦ 
ᒪᕐᕉᒃ ᐅᖓᑖᓅᙱᑦᑐᖅ.  ᐃᓱᒪᓂᑦᑎᐊᕙᐅᕗᖅ 
ᓴᖅᑭᑎᓪᓗᒋᑦ ᓂᕿᑦ ᓂᕆᕕᒡᔪᐊᕐᓂᖅ 
ᐱᒋᐊᕐᓂᐊᓕᖅᑎᓪᓗᒍ. ᓂᕿᑦ ᐊᐅᒃᓯᖅᑕᐅᓂᐊᕈᑎᒃ 
(ᐃᓚᐃᓐᓇᒍᓪᓘᓐᓃᑦ ᐊᐅᒃᑎᑕᐅᓗᓂ) 
ᓂᕆᔭᐅᓚᐅᙱᓐᓂᖓᓂ, ᐊᐅᒃᓯᖅᑕᐅᓪᓗᐊᖅᑐᖅ 
ᖁᐊᒃᑯᕕᖕᒥ.

 ᐆᓇᖅᑐᑦ ᓂᕿᑦ ᐆᓇᖅᑏᓐᓇᕐᓗᒋᑦ, ᐊᒻᒪᓗ ᓂᒡᓕᓇᖅᑐᑦ 
ᓂᖀᑦ ᓂᒡᓕᓇᖅᑎᓪᓗᒋᑦ.  ᐆᓇᖅᑐᑦ ᓂᖀᑦ (ᓲᕐᓗ 
ᐊᒡᒐᐅᓚᕿᓵᑦ) ᐃᒐᒦᑏᓐᓇᓪᓗᐊᖅᑐᑦ ᑭᓯᐊᓂ 
ᓂᕆᓂᐊᓕᕈᑎᒃ. ᐊᒥᐊᒃᑯᔪᑦ ᖁᐊᒃᑯᕕᖕᒧᐊᕐᓗᒋᑦ 
ᐃᑉᙲᓐᓇᑲᐅᑎᒋ. 

 ᐱᒻᒪᕆᐅᕗᖅ ᖃᐅᔨᒪᓂᕐᒥ ᑭᓱᓂᒃ ᓂᕿᓪᓚᑦᑖᓂᒃ 
ᓂᕆᑎᑦᑎᓂᐊᕐᓂᖏᓐᓂ.  ᓂᐱᑎᒐᕐᒥ 
ᓇᓗᓇᐃᒃᑯᓯᖅᓯᒪᓗᓂ ᓂᕿᓪᓚᑦᑖᓂᒃ ᐃᓕᔭᐅᒍᑎᒃ 
ᖁᐊᒃᑯᕕᖕᒧᑦ, ᖃᐅᔨᒪᓂᐊᕋᕕᑦ ᑭᓱᓂᒃ 
ᓂᕆᑎᑦᑎᓂᐊᕐᓂᕐᓂ ᓂᕆᕕᒡᔪᐊᕐᓂᕐᒥᑦ.

ᐱᒋᐊᕈᑎ 

ᐃᓚᖓ 2-ᒧᑦ
ᑕᒪᓐᓇ ᐃᓚᖓᓐᓂ ᐊᑕᐅᒐᒃᓴᐅᓂᐊᖅᑐᒥᑦ ᐅᖃᐅᓯᖃᖅᐳᖅ ᖃᓄᖅ 
ᓂᕆᑎᑦᑎᓂᕐᒧᑦ ᓂᕿᓪᓚᑦᑖᓂᒃ ᒐᕙᒪᒃᑯᓐᓂ ᐃᒡᓗᕐᔪᐊᖑᔪᓂᑦ 
ᐊᒻᒪᓗ ᓄᓇᓕᖕᓂ ᐱᓕᕆᐊᖑᔪᓂᑦ. ᐊᑐᓕᖁᔭᐅᓇᔭᖅᑐᑦ ᐅᑯᓄᖓ:

 ᐃᖃᓗᐃᑦ

 ᑐᒃᑐ

 ᐅᒥᖕᒪᒃ

 ᓇᑦᑎᖅ

 ᕿᓚᓗᒐᖅ

ᐅᖃᐅᓯᒃᓴᖅᑕᖃᕐᒥᔪᖅᑕᐅᖅ ᐊᐃᕕᕐᓂ  
ᐊᒻᒪᓗ ᓇᓄᕐᓂᑦ.

 

ᓂᕆᑎᑦᑎᓂᖅ ᓂᕿᓪᓚᑦᑖᓂᒃ ᒐᕙᒪᒃᑯᓐᓂ 
ᑮᓇᐅᔭᖃᖅᑎᑕᐅᔪᓂ ᐃᒡᓗᕐᔪᐊᓂ ᐊᒻᒪᓗ ᓄᓇᓕᖕᓂ ᐱᓕᕆᐊᖑᔪᓄᑦ

ᐃᖃᓗᐃᑦ
ᓄᓇᕗᒻᒥ ᒐᕙᒪᒃᑯᓐᓂ ᐃᒡᓗᕐᔪᐊᖏᓐᓂ ᐊᒻᒪᓗ ᐱᓕᕆᐊᖑᔪᓂᑦ:

 ᓂᕆᑎᑦᑎᔪᓐᓇᖅᐳᑎᑦ ᐃᖃᓗᖕᓂᑦ ᐆᑦᑎᓯᒪᔪᓂᒃ.  
ᐆᑦᑎᓂᖅ ᐃᖃᓗᖕᓂᑦ ᑐᖂᑦᑎᓂᐊᖅᐳᑦ ᖁᒪᖕᓂ 
ᐃᖃᓗᖕᓃᑦᑐᓐᓇᖅᑐᓂᑦ.  ᐆᑦᑎᓗᒍ ᐃᖃᓗᒃ ᐃᓗᐊᒍᑦ 
ᐆᓇᕐᓂᐅᔪᒥᒃ 70°C ᐅᖓᑖᓂᒃ.

 ᓂᕆᑎᑦᑎᔪᓐᓇᖅᐳᑎᑦ  ᐃᖃᓗᖕᓂᑦ ᐆᑦᑎᓯᒪᙱᑦᑐᒥᒃ. 
ᓂᕆᑎᑦᑎᓂᕐᒥᑦ ᐃᖃᓗᖕᓂᑦ ᐆᑦᑎᓯᒪᙱᑦᑐᒥᒃ, 
ᓯᕗᓪᓕᕐᒥ ᖁᐊᖅᓯᐊᕆᓗᒍ ᐃᖃᓗᒃ ᐅᓪᓗᓄᑦ 7-ᓄᑦ 
-20°C. ᖁᐊᖅᑎᑦᑎᓂᖅ ᑕᐃᒪᓐᓇ ᐊᑯᓂᐅᑎᖏᔪᒥᒃ 
ᑐᖁᓴᐃᓪᓗᐊᖅᐳᑦ ᖁᒪᖕᓂᑦ, ᐃᖃᓗᒃ ᐊᑦᑕᓇᔾᔮᙱᒻᒪᑦ 
ᓂᕆᓗᒍ ᐆᑦᑎᓯᒪᙱᓪᓗᓂ. 

ᐱᒻᒪᕆᐅᔪᑦ ᐅᖃᐅᓯᒃᓴᐃᑦ  

ᐃᖃᓗᐃᑦ ᒥᒃᓵᓄᑦ
 ᕿᑎᕈᓪᓕᑦ (ᐱᕈᐊᓂᙱᑦᑐᑦ ᖁᒪᐃᑦ) ᐃᖃᓗᖕᓂᑦ 

ᐃᓄᖕᓂ ᐊᓂᒻᒪᒃᑎᑦᑎᔪᓐᓇᖅᐳᖅ.  ᓂᕆᓪᓗᓂ 
ᕿᑎᕈᓪᓕᓂᑦ ᖃᓂᒪᓂᖃᖅᑎᑦᑎᔪᓐᓇᖅᐳᖅ ᐊᕿᐊᕈᕐᒥ 
ᐊᒻᒪᓗ ᐃᓄᓗᐊᓂᑦ.  ᖃᐅᔨᒪᔭᐅᙱᑦᑐᖅ ᖃᓄᑎᒋ 

ᖁᒪᐃᑦ ᓇᓂᔭᐅᕙᖕᓂᖏᓐᓂ ᐃᖃᓗᖕᓂᑦ 
ᓄᓇᕗᒻᒥ, ᐊᒻᒪᓗ ᐃᓛᓐᓂᒃᑯᑦ ᒥᑭᓗᐊᒧᑦ 
ᑕᑯᔭᐅᔪᓐᓇᙱᑦᑐᑦ.

 ᖃᐅᔨᒪᔭᐅᙱᑦᑐᖅ ᐱᔅᓯᓕᐊᕆᓗᒋᑦ 
ᐃᖃᓗᖕᓂᑦ ᑐᖂᑦᑎᕙᖕᓂᖓᓂ ᖁᒪᖕᓂᑦ.     

  ᐃᖃᓗᑦ ᓂᕆᔭᐅᑎᓪᓗᒋᑦ ᑯᐊᖑᓪᓗᑎᒃ, 
ᑑᕐᓗ ᐃᖃᓗᖕᓂᑦ, ᓂᕆᔭᐅᓪᓗᐊᙱᑦᑐᑦ 
ᐊᐅᒃᓯᒪᒐᓚᒃᑎᓪᓗᒍ. ᐊᒥᓱᐃᑦ ᐃᓄᐃᑦ ᒪᒪᑕᒃᐸᒃᐳᑦ 
ᐃᖃᓗᖕᒥᑦ ᖁᐊᖑᑦᑎᐊᖅᑎᓪᓗᒍ. ᐃᓚᖏᑦ 
ᐊᒡᒍᐃᔪᒪᓲᖑᕗᑦ ᖁᐊᖕᒥᑦ ᐃᖃᓗᖕᓂᑦ ᐃᒻᒥᓂᒃ. 

  ᑐᖅᑯᐃᕙᙱᓪᓗᑎᑦ ᖁᐊᖑᔪᓂ ᐃᖃᓗᖕᓂ 
ᐊᑯᓂᐅᓂᖅᓴᒥᒃ ᑕᖅᑭᓄᑦ ᐱᖓᓱᓄᑦ.  
ᐊᔪᕐᓇᙱᒃᑯᓂ, ᐃᖃᓗᑦ ᑐᖅᑯᖅᑕᐅᓪᓗᐊᖅᐳᑦ 
ᐊᑕᐅᓯᕐᓱᑦ ᑕᑦᑭᒧᑦ ᒪᒪᕐᓂᖅᐹᕆᓂᐊᖅᑕᖓᓄᑦ. 

ᓂᕆᑎᑦᑎᓂᖅ ᓂᕿᓪᓚᑦᑖᓂᒃ ᒐᕙᒪᒃᑯᓐᓂ 
ᑮᓇᐅᔭᖃᖅᑎᑕᐅᔪᓂ ᐃᒡᓗᕐᔪᐊᓂ ᐊᒻᒪᓗ ᓄᓇᓕᖕᓂ ᐱᓕᕆᐊᖑᔪᓄᑦ

ᐃᒪᐃᖁᔨᐅᓇᔭᑐᑦ ᐅᑯᓇᙵᑦ 
ᓂᕐᔪᑎᓄᑦ ᓘᒃᑖᓂᑦ 
ᐃᖃᓗᖕᓂᑦ ᐱᔾᔪᑎᓕᒃ:

ᐃᖃᓗᑦ ᐱᔭᐅᔪᑦ ᒪᑦᑎᑦᑕᐅᑎᓄᑦ 
ᐆᒪᔭᕆᐊᖃᖅᐳᑦ ᐱᔭᐅᒍᑎᒃ ᒪᑦᑎᑦᑕᐅᒻᒥ. 

ᐃᒪᐃᖁᔨᓇᔭᖅᐳᑦ ᒪᑦᑎᑦᑕᐅᑎᑦ 
ᖃᐅᔨᒋᐊᖅᑕᐅᕙᒡᓗᑎᒃ ᐃᑲᕐᕋᑦ ᐱᖓᓱᐃᑦ ᐊᓂᒍᕌᖓᑕ. 

 ᐅᑭᐅᒃᑯᑦ: ᐲᖅᓯᓚᐅᖅᑎᓪᓗᒋᑦ ᐃᖃᓗᖕᓂ 
ᒪᑦᑎᑦᑕᐅᑎᒥᑦ, ᐃᖃᓗᑦ ᖁᐊᖅᑎᓪᓗᒋᑦ ᓴᓗᒪᔪᒧᑦ 
ᓯᑯᒧᑦ. ᐃᕐᕋᕖᔭᙱᓪᓗᒍ ᐃᖃᓗᑦ ᐅᑭᐅᒃᑯᑦ.  ᐴᖅᑲᕐᓗᒋᑦ 
ᖁᐊᖑᔪᑦ ᐃᖃᓗᑦ ᓂᕿᓄᑦ-ᓈᒻᒪᒃᑐᓂ ᕿᑐᑦᑐᒐᐅᔭᕐᓂ 
ᐅᕝᕙᓘᓐᓃᑦ ᐴᕐᓄᑦ.

 ᐊᐅᔭᒃᑯᑦ: ᐃᕐᕋᕖᔭᕐᓗᒍ ᐃᖃᓗᑦ ᐃᕐᙲᓐᓇᑲᐅᑎᒋ 
ᓄᖅᑲᖅᑎᑦᑎᓂᕐᒧᑦ ᖁᒪᖕᓂ ᐊᕿᐊᕈᖓᓂ ᓅᓐᓂᕐᒧᑦ 
ᓂᕿᖓᓄᑦ. ᐃᖃᓗᑦ ᓂᒡᓚᓱᖕᓂᕐᒦᑎᓪᓗᒍ 4° ᓯᐅᓪᓯᐊᔅᒥ 
ᐅᕝᕙᓘᓐᓃᑦ ᓂᒡᓕᓇᕐᓂᖅᓴᐅᔪᒥ 
ᓴᓗᒪᔪᒥᒃ ᓂᓚᖕᒥᑦ ᓴᓗᒪᔪᒥᒃ 
ᓂᕿᓄᑦ-ᓈᒻᒪᒃᑐᓂ ᐴᖑᔪᓂᑦ. 

ᓂᒡᓚᓱᖕᓂᖅ-
ᓴᒥᓪᓘᓐᓃᑦ

C4˚4˚

ᑐᒃᑐᐃᑦ
ᓄᓇᕗᒻᒥ ᒐᕙᒪᒃᑯᓐᓂ ᐃᒡᓗᕐᔪᐊᖏᓐᓂ ᐊᒻᒪᓗ ᐱᓕᕆᐊᖑᔪᓂᑦ:

 ᓂᕆᑎᑦᑎᔪᓐᓇᖅᐳᑎᑦ ᑐᒃᑐᒥᑦ ᐆᑦᑎᓯᒪᔪᒥᑦ.  ᐆᑦᑎᓪᓗᓂ ᑐᒃᑐᒥᑦ 
ᑐᖂᑦᑎᕙᒃᐳᑦ ᑕᒪᒃᑭᓂᒃ ᖁᐱᕐᕈᐃᑦ ᑕᑯᒃᓴᐅᙱᑦᑐᓂᑦ ᑐᒃᑐᐃᑦ 
ᐱᖃᑐᐃᓐᓇᕆᐊᖃᖅᑕᖏᓐᓂ.  ᐆᑦᑎᓗᒍ ᑐᒃᑐ ᐊᐅᖕᓂᖃᕈᓐᓃᖅᐸᑦ 
ᑭᓯᐊᓂ ᐊᒻᒪᓗ ᓂᕿᖓ ᐊᐅᐸᓗᒍᓐᓃᕈᓂ ᑕᖅᓴᖓᓂ.  ᑐᒃᑐᐃᑦ 
ᐆᑦᑎᔭᐅᓪᓗᐊᖅᐳᑦ ᐃᓗᐊᒍᑦ ᐆᓇᕐᓂᐅᔪᒥᑦ 75°C ᐅᖓᑖᓂ.

 ᓂᕆᑎᑦᑎᔪᓐᓇᖅᐳᑎᑦ ᑐᒃᑐᒥᒃ ᐆᑦᑎᓯᒪᙱᑦᑐᒥᒃ ᐃᓚᖏᓐᓄᑦ 
ᐃᓄᖕᓄᑦ.  ᐃᓄᐃᑦ ᐊᓐᓇᐅᒪᔾᔪᑎᖃᕈᓐᓃᖅᑐᓄᑦ (ᑎᒥᖓ 
ᓵᓚᖃᕈᓐᓇᐃᔾᔨᒑᖓᑦ ᓱᐃᓐᓇᕈᓐᓇᕐᓂᕐᒥ) 
ᓂᕆᑎᑕᐅᓪᓗᐊᙱᓚᑦ ᐆᑦᑎᓯᒪᙱᑦᑐᓂ ᑐᒃᑐᒥᑦ.

 ᓂᕆᑎᑦᑎᓚᐅᙱᓐᓂᕐᓂ ᑐᒃᑐᒥᒃ 
ᐆᑦᑎᓯᒪᙱᑦᑐᒥᒃ, ᖁᐊᖅᑎᓪᓗᒍ 
ᑐᒃᑐ ᐅᓪᓗᓪᓗᐊᓂᒃ ᐱᖓᓱᓂᑦ 
-20°ᓯᐅᓪᓯᐊᔅᒥᑦ.  ᖁᐊᖅᑎᑦᑎᓂᖅ ᑐᒃᑐᒥᒃ 
ᐅᓪᓗᓄᑦ ᐱᖓᓱᓄᑦ ᑐᖂᑦᑎᔪᓐᓇᖅᐳᑦ 
ᖁᐱᕐᕈᓂᒃ ᑕᑯᒃᓴᐅᙱᑦᑐᒥᑦ ᑕᐃᔭᐅᔪᒥᒃ 
ᖁᐱᕐᕆᓐᓇᖅᑐᐃᑦ ᖁᐱᕐᕈᑯᓗᖏᓐᓂᒃ 
ᐆᒪᔪᐃᑦ ᓂᕿᖏᑦᑕ ᐅᕕᓂᐅᔭᖏᓐᓃᑦᑐᓂᒃ 
ᐅᓗᕆᐊᓇᕈᑕᐅᔪᓐᓇᖅᑐᒥ ᓯᖓᐃᔪᓄᑦ ᐊᕐᓇᓄᑦ. 

 ᖁᐊᖅᑎᑦᑎᓂᖅ ᑐᒃᑐᒥᒃ ᑐᖁᓴᐃᕙᙱᓚᑦ ᑕᒪᒃᑭᓂᒃ 
ᖁᐱᕐᕈᐃᑦ ᑕᑯᒃᓴᐅᙱᑦᑐᓂᑦ ᓇᓂᔭᐅᔪᓐᓇᖅᑐᓂ 
ᑐᒃᑐᓂᑦ.  ᐅᖃᓕᒫᑦᑎᐊᕐᓂᐊᖅᐸᐃᑦ ᐅᖃᐅᓯᒃᓴᑦ ᒪᓕᒃᑐᒥ 
ᒪᒃᐱᖅᑐᒐᕐᒥ ᐸᕐᓇᒃᑎᓪᓗᑎᑦ ᓂᕆᑎᑦᑎᓂᕐᒥᑦ ᑐᒃᑐᒥᒃ 
ᐆᑦᑎᓯᒪᙱᑦᑐᒥᒃ.

  ᑐᒃᑐᐃᑦ ᓂᕿᖓ ᑐᖅᑯᖅᑕᐅᔪᓐᓇᖅᐳᖅ 
ᖁᐊᒃᑯᕕᖕᒥ -20°ᓯᐅᓪᓯᐊᔅᒥᑦ ᑕᖅᑭᓄᑦ  
6-ᓂ 12-ᓄᑦ.

ᐊᓐᓇᐅᒪᔾᔪᑎᖃᕈᓐᓃᖅᑐᓄᑦ 
ᐃᓚᖏᑦ ᖃᓂᒪᓂᐅᔪᑦ ᐱᑎᑦᑎᔪᓐᓇᖅᐳᑦ ᐃᓄᖕᒥᑦ 
ᐊᓐᓇᐅᒪᔾᔪᑎᖃᕈᓐᓃᑉᓂᕐᒧᑦ, ᑐᑭᖃᖅᑐᖅ ᐊᒃᓱᕈᕐᓂᖃᕋᔭᕐᓂᖏᓐᓂ 
ᓵᓚᖃᕋᓱᐊᕐᓂᕐᒧᑦ ᖁᐱᕐᕈᓂᑦ ᑕᑯᒃᓴᐅᙱᑦᑐᓂᑦ ᐊᒻᒪᓗ 
ᓱᐃᓐᓇᕈᕐᓇᕐᒥᑦ.  ᐃᓄᐃᑦ ᐊᓐᓇᐅᒪᔾᔪᑎᖃᕈᓐᓃᖅᑐᓄᑦ 
ᐅᔾᔨᖅᓱᑦᑎᐊᕆᐊᖃᖅᐳᑦ ᑭᓱᓂᒃ ᓂᕿᓂᒃ ᓂᕆᕙᖕᓂᖏᓐᓂ. ᐅᑯᐊ 

ᐆᒃᑐᕋᐅᑎᐅᕗᑦ ᐃᓄᖕᓂ ᐃᓱᒪᒋᔭᐅᓯᒪᔪᓂ ᐊᓐᓇᐅᒪᔾᔪᑎᖃᕈᓐᓃᖅᑐᓄᑦ:
  ᐃᓄᐃᑦ ᑳᓐᓱᒥᒃ ᐃᓅᓕᓴᖅᑕᐅᔪᑦ ᓲᕐᓗ ᓄᖑᓴᖅᑕᐅᓂᕐᒧᑦ
  ᐃᓄᐃᑦ ᐊᓴᐱᓕᑦ

ᐱᒻᒪᕆᐅᔪᑦ ᐅᖃᐅᓯᒃᓴᐃᑦ  
ᑐᒃᑐᐃ ᒥᒃᓵᓄᑦ: 

ᑐᓯᐊᓪᓗᑦᑐᖅ, ᐃᒪᕆᐊᑦᑐᖅ
ᑐᓯᐊᓪᓗᑦᑐᖅ, ᐃᒪᕆᐊᑦᑐᖅ ᖁᐱᕐᕉᕗᖅ ᑕᑯᒃᓴᐅᙱᑦᑐᖅ (ᖁᐱᕐᕈᐊᕐᔪᐃᑦ 
ᒪᒥᓴᕋᑦᓴᐃᑦ) ᓇᓂᔭᐅᓯᒪᕗᖅ ᐃᓚᖏᓐᓂ ᑐᒃᑐᓂ ᑲᑎᐅᖅᑲᔪᓂᑦ 
ᓄᓇᕗᒻᒥ.  ᑐᓯᐊᓪᓗᑦᑐᖅ, ᐃᒪᕆᐊᑦᑐᖅ ᖃᓂᒻᒪᒃᑎᑦᑎᔪᓐᓇᖅᐳᖅ ᐃᓄᖕᓂᑦ.  
ᑐᖁᑕᐅᔪᓐᓇᕐᓂᑐᐊᖓ ᑐᓯᐊᓪᓗᑦᑐᖅ, ᐃᒪᕆᐊᑦᑐᒥᒃ ᐆᑦᑎᓗᒍ ᑐᒃᑐ.  
ᖁᐊᖅᑎᑦᑎᓂᖅ, ᓂᒃᑯᓕᐅᕐᓂᖅ ᐅᕝᕙᓘᓐᓃᑦ ᐳᔫᖅᑎᑕᐅᓗᓂ ᑐᒃᑐᒥᑦ 
ᑐᖂᑦᑎᔾᔮᙱᑦᑐᖅ ᑐᓯᐊᓪᓗᑦᑐᖅ, ᐃᒪᕆᐊᑦᑐᕐᒥ.  
ᒐᕙᒪᒃᑯᓐᓂ ᐃᒡᓗᕐᔪᐊᑦ ᐊᒻᒪᓗ ᓄᓇᓕᖕᓂ-ᑐᙵᕕᓕᖕᓂ ᐱᓕᕆᐊᖑᔪᑦ 
ᒪᓕᓪᓗᐊᖅᐳᑦ ᐅᑯᓂᖓ ᐊᑐᖅᑕᐅᔭᕆᐊᓕᖕᓂᑦ:

 ᓂᕆᑎᑦᑎᙱᓪᓗᑎᑦ ᐆᑦᑎᓯᒪᙱᑦᑐᒥᒃ ᑐᒃᑐᒥᑦ ᑐᒃᑐ 
ᑲᑎᐅᖅᑲᔪᓂᙶᕈᓂ ᖃᐅᔨᒪᔭᐅᔪᓂ ᑐᓯᐊᓪᓗᑦᑐᖅ, 
ᐃᒪᕆᐊᑦᑐᓕᖕᒥᑦ.  ᐃᓚᖏᑦ ᐆᒪᔪᐃᑦ ᑲᑎᐅᖅᑲᔪᓂᒃ 
ᐊᐃᑦᑐᖅᓯᒪᑐᐃᓐᓇᕆᐊᖃᕐᒪᑕ ᑐᓯᐊᓪᓗᑦᑐᖅ, ᐃᒪᕆᐊᑦᑐᕐᒥᑦ 
ᑭᓯᐊᓂ ᑕᑯᒃᓴᐅᓂᖃᙱᓪᓗᓂ ᖃᓂᒪᓂᖓᓂ.   

 ᐱᑦᑕᐃᓕᒋᑦ ᐅᕝᕙᓘᓐᓃᑦ ᑲᒪᒋᓗᒍ ᑐᒃᑐ ᑐᓯᐊᓪᓗᑦᑐᖅ, 
ᐃᒪᕆᐊᑦᑐᓕᖕᒥᑦ ᓱᕈᐃᔪᓐᓇᕐᒪᑦ ᓂᕿᓕᐅᕐᕕᖕᒥ 
ᐅᕝᕙᓘᓐᓃᑦ ᐊᓯᖏᓐᓂ ᓂᕿᓂᒃ. ᐊᒡᒐᑎᑦ ᐅᐊᓴᕐᓗᒋᑦ 
ᐅᐊᓴᐅᑎᓕᖕᒥᑦ ᐊᒃᑐᕐᓂᕈᕕᐅᒃ.

ᐊᑐᖁᔭᐅᓇᔭᖅᑐᑦ  
ᓂᕐᔪᑎᓄᑦ ᓘᒃᑖᖑᔪᒥᑦ  
ᑐᒃᑐᐃᑦ ᒥᒃᓵᓄᑦ:
ᐳᐱᓐᓂᖃᑐᐊᕈᓂ ᐃᓄᒐᖏᓐᓂᑦ, ᓇᒡᒍᐊᓂᑦ 

ᐅᕝᕙᓘᓐᓃᑦ ᕿᑐᙱᐅᕈᑎᖓᓐᓂ ᑐᒃᑐᒥᑦ, ᑕᒪᒃᑯᐊ 
ᓇᓗᓇᐃᒃᑯᑕᐅᕗᑦ ᑐᓯᐊᓪᓗᑦᑐᖅ, ᐃᒪᕆᐊᑦᑐᕐᒥ. 

ᑐᒃᑐ ᓂᕆᔭᐅᓪᓗᐊᙱᓚᖅ.  ᓇᑲᑦᑎᓂᖅ ᐃᒻᒪᒃᓯᒪᔪᒥ 
ᐃᓄᒐᖏᓐᓂ ᐅᕝᕙᓘᓐᓃᑦ ᓇᒡᒍᐊᖓᓂ ᐊᒻᒪᓗ ᓂᕆᓗᓂ 
ᐊᒥᐊᒃᑯᖓᓂ ᑐᒃᑐᒥᑦ ᐊᑦᑕᓇᖅᐳᖅ ᑐᓯᐊᓪᓗᑦᑐᖅ, ᐃᒪᕆᐊᑦᑐᖅ 
ᑭᓱᓕᒫᖓᓃᑦᑐᒃᓴᐅᖕᒪᑦ. 

27



ᐱᒻᒪᕆᐅᔪᑦ ᐅᖃᐅᓯᒃᓴᐃᑦ  

ᑐᒃᑐᐃᑦ ᒥᒃᓵᓄᑦ 
ᖁᐱᕐᕆᓐᓇᖅᑐᐃᑦ ᖁᐱᕐᕈᑯᓗᖏᓐᓂᒃ  
ᐆᒪᔪᐃᑦ ᓂᕿᖏᑦᑕ ᐅᕕᓂᐅᔭᖏᓐᓃᑦᑐᓂᒃ
ᖁᐱᕐᕆᓐᓇᖅᑐᐃᑦ ᖁᐱᕐᕈᑯᓗᖏᓐᓂᒃ ᐆᒪᔪᐃᑦ ᓂᕿᖏᑦᑕ 
ᐅᕕᓂᐅᔭᖏᓐᓃᑦᑐᓂᒃ ᖁᐱᕐᕉᕗᖅ ᑕᑯᒃᓴᐅᙱᑦᑐᒥᑦ (ᐆᒪᔪᓂᒃ 
ᐅᒻᒪᕕᖃᖅᑐᖅ) ᓂᑦᓇᓂᔭᐅᓯᒪᔪᓂᑦ ᑐᒃᑐ.  ᖁᐱᕐᕆᓐᓇᖅᑐᐃᑦ 
ᖁᐱᕐᕈᑯᓗᖏᓐᓂᒃ ᐆᒪᔪᐃᑦ ᓂᕿᖏᑦᑕ ᐅᕕᓂᐅᔭᖏᓐᓃᑦᑐᓂᒃ ᐱᕐᔪᐊᖑᔪᒥᒃ 
ᐋᓐᓂᐊᕐᓂᖅᑖᖅᑎᑦᑎᔪᓐᓇᖅᐳᖅ ᐃᓄᖕᓄᑦ ᐊᓐᓇᐅᒪᔾᔪᑎᖃᕈᓐᓃᖅᑐᓄᑦ 
ᐊᒻᒪᓗ ᓯᖓᐃᔪᓄᑦ ᐊᕐᓇᓄᑦ.  ᐆᑦᑎᓂᖅ ᑐᒃᑑᑉ ᓂᕿᖓᓂ ᑐᖂᑦᑎᕙᒃᐳᖅ 
ᖁᐱᕐᕆᓐᓇᖅᑐᐃᑦ ᖁᐱᕐᕈᑯᓗᖏᓐᓂᒃ ᐆᒪᔪᐃᑦ ᓂᕿᖏᑦᑕ 
ᐅᕕᓂᐅᔭᖏᓐᓃᑦᑐᓂᒃ.  ᖁᐊᖅᑎᑦᑎᓂᖅ ᓂᕿᖓᓂ ᐅᓪᓗᓄᑦ ᐱᖓᓱᓄᑦ 
ᑐᖂᑦᑎᓲᖑᒋᕗᖅ ᖁᐱᕐᕆᓐᓇᖅᑐᐃᑦ ᖁᐱᕐᕈᑯᓗᖏᓐᓂᒃ ᐆᒪᔪᐃᑦ 
ᓂᕿᖏᑦᑕ ᐅᕕᓂᐅᔭᖏᓐᓃᑦᑐᓂᒃ.   ᐃᒡᓗᕐᔪᐊᓂ ᐊᒻᒪ ᐱᓕᕆᐊᖑᔪᓂᑦ, 
ᖁᐊᖅᑎᑕᐅᓂᐊᖅᐳᖅ ᑐᒃᑑᑉ ᓂᕿᖓ ᐅᓪᓗᓄᑦ ᐱᖓᓱᓄᑦ -20°ᓯᐅᓪᓯᐊᔅᒧᑦ 
ᓂᕆᑎᑦᑎᓚᐅᙱᓐᓂᖓᓐᓂ ᒥᑭᒐᕐᒥ.

ᑯᒻᒪᒃᓯᒪᓂᖅ
ᑯᒻᒪᒃᓯᒪᓂᖅ ᖁᐱᕐᕉᕗᖅ ᑕᑯᒃᓴᐅᙱᑦᑐᖅ (ᐆᒪᔪᓂᒃ ᐅᒻᒪᕕᖃᖅᑐᖅ) 
ᓇᓂᔭᐅᓯᒪᔪᓂᑦ ᑐᒃᑐᓂᑦ.  ᑯᒻᒪᒃᓯᒪᓂᖅ ᖃᓂᒻᒪᒃᑎᑦᑎᔪᒻᓇᖅᐳᑦ ᐃᓄᖕᓂᑦ. 
ᑐᖂᑦᑎᓂᑐᐊᖅ ᑯᒻᒪᒃᓯᒪᓂᕐᒥᑦ ᐆᑦᑎᓗᒍ ᓂᕿᖓᓂᒃ.   

ᐋᓐᓂᐊᕐᓇᖅ ᐱᑎᑕᐅᔪᒻ ᕿᓕᖅᓯᓇᕐᓄᑦ
ᐋᓐᓂᐊᕐᓇᖅ ᐱᑎᑕᐅᔪᒻ ᕿᓕᖅᓯᓇᕐᓄᑦ ᓴᖅᑭᓲᖑᕗᑦ ᑐᒃᑐᓂᒃ 
ᕿᓕᖅᓯᓇᐅᓪᓗᑎᒃ ᑎᒥᐅᑉ ᐊᐅᓚᔾᔪᑎᖓᓐᓂ ᐅᕝᕙᓘᓐᓃᑦ ᓂᕿᖓᓐᓂ. 
ᑐᒃᑐ ᖃᓂᒪᔫᔮᙱᓚᑦ, ᑭᓯᐊᓂ ᑕᑯᔪᓐᓇᖅᑕᑎᑦ ᕿᓕᖅᓯᓇᐃᑦ ᑐᒃᑐᓂ 
ᐋᒃᑐᖅᑕᐅᓚᐅᖅᑎᓪᓗᒍ. ᕿᒥᕆᑦᑕᐃᓕᒋᑦ ᕿᓕᖅᓯᓇᓂᑦ ᕿᒻᒥᓄᑦ.  ᐃᓄᐃᑦ 
ᐋᓐᓂᐊᕐᓂᖅᑖᖅᐸᒋᓚᑦ ᑐᒃᑐᒥᑦ, ᑭᓯᐊᓂ ᐋᓐᓂᐊᕐᓇᖅᑖᕈᓐᓇᖅᐳᑦ 
ᐊᒃᑐᐃᓂᕐᒥᑦ ᕿᒻᒥᐅᑉ ᐊᓇᖓᓂ ᕿᒻᒦᑦ ᕿᒥᕆᔭᐅᓐᓂᖅᐸᑕ ᑐᒃᑑᑉ ᓂᕿᖓᓂ 
ᕿᓕᖅᓯᓇᓕᖕᓂᑦ.  

ᐊᑐᖁᔭᐅᓇᔭᖅᑐᑦ ᓂᕐᔪᑎᓄᑦ ᓘᒃᑖᖑᔪᒥᑦ ᑐᒃᑐᐃᑦ ᒥᒃᓵᓄᑦ:

ᐊᓇᐃᑦ ᑐᒃᑐᒥᑦ ᑯᒻᒪᒃᓯᒪᓂᖃᕈᓐᓇᖅᐳᑦ, ᑕᐃᒪᓐᓇ 
ᐱᒻᒪᕆᐅᕗᖅ ᑐᒃᑑᑉ ᐊᓇᖓᓂ ᓂᕿᒧᑦ 
ᐊᒃᑐᖅᑕᐃᓕᒪᑎᓪᓗᒍ ᐊᒻᒪᓗ ᐅᔾᔨᖅᓱᑦᑎᐊᕐᓗᑎᑦ 
ᓇᑲᑦᑎᑦᑕᐃᓕᒪᓂᕐᒧᑦ ᐃᓇᓗᐊᖏᓐᓂ ᐋᒃᑐᐃᑎᓪᓗᑎᑦ.  

ᒥᑭᑦᑐᒥᓪᓘᓐᓃᑦ ᑭᓪᓛᓂᐅᔪᒥᑦ ᐃᓇᓗᐊᖏᓐᓂ 
ᓴᖅᑭᔮᕐᑯᐅᔪᓐᓇᖅᐳᖅ ᓂᕿᖓᓂ ᑯᒻᒪᒃᓯᒪᓂᕐᒧᑦ.

ᐅᒥᖕᒪᐃᑦ
ᓄᓇᕗᒻᒥ ᒐᕙᒪᒃᑯᓐᓂ ᐃᒡᓗᕐᔪᐊᖏᓐᓂ ᐊᒻᒪᓗ 
ᐱᓕᕆᐊᖑᔪᓂᑦ:

 ᓂᕆᑎᑦᑎᓪᓗᐊᖅᑐᑎᑦ ᐅᒥᖕᒪᖕᓂᑦ 
ᐆᑦᑎᓯᒪᓗᒍ.  ᐆᑦᑎᓗᒍ 
ᐅᒥᖕᒪᒃ ᐊᐅᖕᓂᖃᕈᓐᓃᖅᐸᑦ 
ᑭᓯᐊᓂ ᐊᒻᒪᓗ ᓂᕿᖓ 
ᐊᐅᐸᓗᒍᓐᓃᕈᓂ ᑕᖅᓴᖓᓂ.  ᐅᒥᖕᒪᐃᑦ 
ᐆᑦᑎᔭᐅᓪᓗᐊᖅᐳᖅ ᐃᓗᐊᒍᑦ ᐆᓇᕐᓂᐅᔪᒥᒃ 
75°C ᐅᖓᑖᓄᑦ.

  ᐃᓄᐃᑦ ᓄᓇᕗᒻᒥ ᐅᖃᖅᓯᒪᕗᑦ 
ᐱᐅᒋᓂᖅᓴᐅᓂᖓᓂ ᐅᒥᖕᒪᐃᑦ ᐆᑦᑎᓯᒪᓪᓗᑎᒃ.  
ᐆᑦᑎᓂᖅ ᐅᒥᖕᒪᖕᒥᑦ ᑐᖂᑦᑎᕙᒃᐳᖅ ᖁᐱᕐᕈᐃᑦ 
ᑕᑯᒃᓴᐅᙱᑦᑐᓂᑦ ᓇᓂᔭᐅᔪᓐᓇᖅᑐᓂ ᐅᒥᖕᒪᖕᓂᑦ.  
ᐅᒥᖕᒪᐃᑦ ᐆᑦᑎᔭᐅᓪᓗᐊᖅᐳᑦ ᓂᕆᑎᑦᑎᑎᓪᓗᒋᑦ 
ᓄᓇᕗᒻᒥ ᒐᕙᒪᒃᑯᓐᓂ ᐃᒡᓗᕐᔪᐊᓂᑦ ᐊᒻᒪᓗ 
ᓄᓇᓕᖕᓂ ᐱᓕᕆᐊᖑᔪᓂᑦ.

ᐱᒻᒪᕆᐅᔪᑦ ᐅᖃᐅᓯᒃᓴᐃᑦ  

ᐅᒥᖕᒪᐃᑦ ᒥᒃᓵᓄᑦ
 ᖁᐱᕐᕈᐃᑦ ᑕᑯᒃᓴᐅᙱᑦᑐᑦ ᓇᓂᔭᐅᓯᒪᔪᓂ ᐅᒥᖕᒪᓂᑦ 

ᓄᓇᕗᒻᒥ ᑐᓯᐊᓪᓗᑦᑐᖅ, ᐃᒪᕆᐊᑦᑐᖅ, ᒥᑭᓐᓂᖅᐹᑦ 
ᐃᔭᕈᕙᐅᔭᓕᖕᓂᑦ ᖁᐱᕐᕈᐊᕐᔪᑦ ᐃᓗᓕᓕᑦ ᐱᖓᓱᓂ ᐆᒪᔪᓂᑦ, 
ᑯᒻᒪᒃᓯᒪᓂᕐᒥᑦ ᐊᒻᒪᓗ ᖁᐱᕐᕆᓐᓇᖅᑐᐃᑦ ᖁᐱᕐᕈᑯᓗᖏᓐᓂᒃ 
ᐆᒪᔪᐃᑦ ᓂᕿᖏᑦᑕ ᐅᕕᓂᐅᔭᖏᓐᓃᑦᑐᓂᒃ.   

 ᒐᕙᒪᒃᑯᓐᓂ ᐃᒡᓗᕐᔪᐊᓂ ᐊᒻᒪᓗ ᐱᓕᕆᐊᖑᔪᓂ 
ᐱᓪᓗᐊᙱᓚᑦ ᐅᕝᕙᓘᓐᓃᑦ ᑲᒪᒋᔭᖃᕐᓗᑎᒃ ᐅᒥᖕᒪᓂᑦ 
ᒥᑭᓐᓂᖅᐹᑦ ᐃᔭᕈᕙᐅᔭᓕᖕᓂᑦ ᖁᐱᕐᕈᐊᕐᔪᑦ ᐃᓗᓕᓕᑦ 
ᐱᖓᓱᓂ ᐆᒪᔪᓂᑦ.  ᐊᒃᑐᐃᓂᖅ ᐅᒥᖕᒪᓂᑦ ᒥᑭᓐᓂᖅᐹᑦ 
ᐃᔭᕈᕙᐅᔭᓕᖕᓂᑦ ᖁᐱᕐᕈᐊᕐᔪᑦ ᐃᓗᓕᓕᑦ ᐱᖓᓱᓂ ᐆᒪᔪᓂᑦ 
ᐅᕕᓂᕐᓗᒃᑎᑦᑎᔪᓐᓇᖅᐳᖅ ᐊᒻᒪᓗ ᐊᓯᖏᓐᓂ ᐋᓐᓂᐊᕐᓂᕐᓄᑦ 
ᐊᑲᐅᙱᓕᐅᕈᑕᐅᔪᓂᑦ ᐃᓄᖕᓂᑦ.

  ᐅᒥᖕᒪᐃᑦ ᑕᑯᒃᓴᐅᑎᑕᐅᓯᒪᕗᑦ ᐱᓯᒪᓂᖏᓐᓂ 
ᑐᓯᐊᓪᓗᑦᑐᖅ, ᐃᒪᕆᐊᑦᑐᖅ, ᑭᓯᐊᓂ ᑐᓯᐊᓪᓗᑦᑐᖅ, ᐃᒪᕆᐊᑦᑐᖅ 
ᐱᑕᖃᒐᔪᙱᓐᓂᖅᓴᐅᔪᑦ ᐅᒥᖕᒪᓂᑦ ᑐᒃᑐᐃᑦ ᐱᓂᖅᓴᐅᓪᓗᑎᒃ. 
ᐅᒥᖕᒪᐃᑦ ᑐᓯᐊᓪᓗᑦᑐᖅ, ᐃᒪᕆᐊᑦᑐᓕᑦ ᐳᕕᑦᑐᓂᒃ ᐊᕐᓇᖑᐊᕐᓂ 
ᐅᕝᕙᓘᓐᓃᑦ ᓇᒡᒍᐊᖏᓐᓂ.  ᐳᕕᓐᓂᖃᖅᐸᑦ ᐊᕐᓇᖑᐊᕐᓂ 
ᐅᕝᕙᓘᓐᓃᑦ ᓇᒡᒍᐊᖓᓐᓂ, ᐅᒥᖕᒪᒃ ᓂᕆᔭᐅᓪᓗᐊᙱᓚᖅ. 
ᒐᕙᒪᒃᑯᓐᓂ ᐃᒡᓗᕐᔪᐊᖏᑦ ᐊᒻᒪᓗ ᓄᓇᓕᖕᓂ-ᑐᙵᕕᓕᖕᓂ 
ᐱᓕᕆᐊᖑᔪᑦ ᑲᒪᒋᔭᖃᓪᓗᐊᙱᓚᑦ ᐅᒥᖕᒪᓂᑦ ᑐᓯᐊᓪᓗᑦᑐᖅ, 
ᐃᒪᕆᐊᑦᑐᓕᖕᓂ ᓱᕈᐃᔪᓐᓇᕐᒪᑦ ᓂᕿᓕᐅᕐᕕᖕᒥ ᐅᕝᕙᓘᓐᓃᑦ 
ᐊᓯᖏᓐᓂ ᓂᕿᓂᒃ. 

 ᐅᒥᖕᒪᐃᑦ ᑐᖅᑯᖅᑕᐅᔪᓐᓇᖅᐳᑦ ᖁᐊᒃᑯᕕᖕᒥ 
-20° C-ᒥ ᑕᖅᑭᓄᑦ 6-ᓂ 12-ᓄᑦ. C-20˚

6-12 ᑕᖅᑭᓄᑦ
-20˚

30



ᐊᑐᖁᔭᐅᓇᔭᖅᑐᑦ 
ᓂᕐᔪᑎᓄᑦ ᓘᒃᑖᖑᔪᒥᑦ  
ᐅᒥᖕᒪᓄᑦ ᒥᒃᓵᓄᑦ:

 ᐃᓚᖏᑦ ᐅᒥᖕᒪᐃᑦ ᓄᓇᕗᒻᒥ 
ᐋᓐᓂᐊᕐᓇᖃᖅᐳᑦ ᑕᐃᔭᐅᔪᒥᒃ ᒥᑭᓐᓂᖅᐹᑦ 

ᐃᔭᕈᕙᐅᔭᓕᖕᓂᑦ ᖁᐱᕐᕈᐊᕐᔪᑦ ᐃᓗᓕᓕᑦ 
ᐱᖓᓱᓂ ᐆᒪᔪᓂᑦ.   ᓴᖅᑭᑦᑐᓐᓇᖅᑐᑦ ᐅᒥᖕᒪᓂᑦ 
ᓱᖏᐅᓐᓇᙱᑦᑐᓂ ᒥᖅᑯᓂᑦ ᐅᕝᕙᓘᓐᓃᑦ ᐅᕕᓂᖓᓂ.  
ᐃᓄᐃᑦ ᐱᔪᓐᓇᖅᐳᑦ ᒥᑭᓐᓂᖅᐹᑦ ᐃᔭᕈᕙᐅᔭᓕᖕᓂᑦ 
ᖁᐱᕐᕈᐊᕐᔪᑦ ᐃᓗᓕᓕᑦ ᐱᖓᓱᓂ ᐆᒪᔪᓂᑦ ᐊᒃᑐᐃᓂᕐᒧᑦ 
ᐅᒥᖕᒪᓂᑦ ᐋᓐᓂᐊᕐᓇᖃᖅᑐᒥᑦ.  

 ᐃᓚᖏᑦ ᐅᒥᖕᒪᐃᑦ ᑕᑯᒃᓴᐅᓂᖃᙱᓚᑦ ᖃᓂᒪᓂᕐᒥᑦ, 
ᑭᓯᐊᓂ ᑐᖁᔪᓐᓇᖅᐳᑦ ᒥᑭᓐᓂᖅᐹᑦ ᐃᔭᕈᕙᐅᔭᓕᖕᓂᑦ 
ᖁᐱᕐᕈᐊᕐᔪᑦ ᐃᓗᓕᓕᑦ ᐱᖓᓱᓂ ᐆᒪᔪᓂᑦ ᕿᓚᒥᓪᓛᓗᒃ.  
ᐃᓄᐃᑦ ᐊᒃᑐᖅᓯᑦᑕᐃᓕᒪᓪᓗᐊᖅᐳᑦ 
ᑐᖁᖓᔪᓂ ᐅᒥᖕᒪᓂᑦ. ᒥᑭᓐᓂᖅᐹᑦ 
ᐃᔭᕈᕙᐅᔭᓕᖕᓂᑦ ᖁᐱᕐᕈᐊᕐᔪᑦ 
ᐃᓗᓕᓕᑦ ᐱᖓᓱᓂ ᐆᒪᔪᓂᑦ 
ᐱᑎᑦᑎᔪᓐᓇᖅᐳᑦ ᐋᓐᓂᕐᓇᖅᑐᓂ 
ᐊᒥᕐᓗᖕᓂᕐᒥᑦ ᐃᓄᖕᓂᑦ.

 ᐅᒥᖕᒪᒥ ᑕᑯᒃᓴᐅᓂᖃᕈᓂ ᖃᓂᒪᓂᕐᒥᑦ, ᐊᒃᑐᖅᑕᐃᓕᒍᒃ, 
ᐱᓗᐊᖅᑐᒥ ᐊᒡᒐᐃᓐᓇᕐᓄᑦ. ᐊᒡᒐᑎᑦ ᐅᐊᓴᑲᐅᑎᒋᓗᒋᑦ 
ᐅᕝᕙᓘᓐᓃᑦ ᖁᐱᕐᕈᐃᑦ ᑕᑯᒃᓴᐅᙱᑦᑐᓄᑦ ᑐᖁᓴᕐᓗᒋᑦ 
ᐅᐊᓴᐅᒻᒧᑦ ᓇᐅᒃᑯᑐᐃᓐᓇᖅ ᐊᒃᑐᕐᓂᕈᕕᐅᒃ ᐅᒥᖕᒪᒥᑦ 
ᖃᓂᒪᓂᕐᒥᒃ ᑕᑯᒃᓴᐅᓂᖃᖅᑐᒥᑦ.  

 ᐅᒥᖕᒪᐃᑦ ᒥᑭᓐᓂᖅᐹᑦ ᐃᔭᕈᕙᐅᔭᓕᖕᓂᑦ ᖁᐱᕐᕈᐊᕐᔪᑦ 
ᐃᓗᓕᓕᑦ ᐱᖓᓱᓂ ᐆᒪᔪᓂᑦ ᓂᕆᔭᐅᓪᓗᐊᙱᓚᑦ.

ᓇᑦᑏᑦ ᐊᒻᒪ ᕿᓚᓗᒐᑦ
ᓄᓇᕗᒻᒥ ᒐᕙᒪᒃᑯᓐᓂ ᐃᒡᓗᕐᔪᐊᖏᓐᓂ ᐊᒻᒪᓗ ᐱᓕᕆᐊᖑᔪᓂᑦ:

 ᓂᕆᑎᑦᑎᔪᓐᓇᖅᐳᑎᑦ  ᓇᑦᑎᓂᑦ ᐊᒻᒪ ᕿᓚᓗᒐᕐᓂᑦ ᐆᑦᑎᓯᒪᔪᓂᑦ.  
ᐆᑦᑎᓂᖅ ᑐᖁᓴᐃᕙᒃᐳᑦ ᖁᐱᕐᕈᐃᑦ ᑕᑯᒃᓴᐅᙱᑦᑐᓂᑦ 
ᓇᓂᔭᐅᓯᒪᔪᓂ ᓇᑦᑎᕐᓂᑦ ᐊᒻᒪ ᕿᓚᓗᒐᕐᓂᑦ ᓄᓇᕗᒻᒥ.  ᐆᑦᑎᓗᒍ 
ᓇᑦᑎᖅ ᐅᕝᕙᓘᓐᓃᑦ ᕿᓚᓗᒐᖅ ᐃᓗᐊᒍᑦ ᐆᓇᕐᓂᐅᔪᒥ 75 °C 
ᐅᖓᑖᓂᑦ. ᓂᕿᖓ ᐅᕝᕙᓘᓐᓃᑦ ᖃᔪᖓ ᓱᓕ ᐊᐅᐸᖅᐸᑦ, ᓱᓕ 
ᐆᑦᑎᑦᑎᐊᖅᓯᒪᙱᓚᖅ.  ᐆᑦᑎᓗᒍ ᓇᑦᑎᖅ ᐅᕝᕙᓘᓐᓃᑦ ᕿᓚᓗᒐᖅ 
ᑭᓯᐊᓂ ᖃᔪᖓ ᐊᐅᐸᕈᓐᓃᕈᓂ ᐊᒻᒪᓗ ᓂᕿᖓ ᐊᐅᐸᓗᒍᓐᓃᕈᓂ.

 ᓂᕆᑎᑦᑎᔪᓐᓇᖅᐳᑎᑦ  ᓇᑦᑏᑦ ᐊᒻᒪ ᕿᓚᓗᒐᑦ ᐆᑦᑎᓯᒪᙱᑦᑐᒥᒃ 
ᐃᓚᖏᓐᓄᑦ ᐃᓄᖕᓄᑦ. ᐃᓄᐃᑦ ᐊᓐᓇᐅᒪᔾᔪᑎᖃᕈᓐᓃᖅᑐᓄᑦ 
(ᑎᒥᖓ ᓵᓚᖃᕈᓐᓇᐃᔾᔨᒑᖓᑦ ᓱᐃᓐᓇᕈᓐᓇᕐᓂᕐᒥ) 
ᓂᕆᑎᑕᐅᓪᓗᐊᙱᑦᑐᑦ ᒥᑭᒐᕐᒥ ᓇᑦᑎᕐᒥ ᐅᕝᕙᓘᓐᓃᑦ ᕿᓚᓗᒐᕐᒥᑦ.  

 ᓂᕆᑎᑦᑎᓚᐅᙱᓐᓂᕐᓂ ᓇᑦᑎᕐᒥᑦ ᐊᒻᒪ ᕿᓚᓗᒐᕐᒥᑦ 
ᐆᑦᑎᓯᒪᙱᑦᑐᒥᒃ, ᖁᐊᖅᑎᓪᓗᒍ ᐅᓪᓗᓪᓗᐊᓂ 
ᐱᖓᓱᓄᑦ -20°ᓯᐅᓪᓯᐊᔅᒥᑦ.  ᖁᐊᖅᑎᑦᑎᓂᖅ 
ᓇᑦᑎᕐᒥ ᐅᕝᕙᓘᓐᓃᑦ ᕿᓚᓗᒐᕐᒥ ᐅᓪᓗᓄᑦ ᐱᖓᓱᓄᑦ 
ᑐᖂᑦᑎᓲᖑᕗᑦ ᖁᐱᕐᕈᖅ ᑕᑯᒃᓴᐅᙱᑦᑐᖅ ᑕᐃᔭᐅᔪᒥ 
ᖁᐱᕐᕆᓐᓇᖅᑐᐃᑦ ᖁᐱᕐᕈᑯᓗᖏᓐᓂᒃ ᐆᒪᔪᐃᑦ 
ᓂᕿᖏᑦᑕ ᐅᕕᓂᐅᔭᖏᓐᓃᑦᑐᓂᒃ 
ᐅᓗᕆᐊᓇᕈᑕᐅᔪᓐᓇᖅᑐᒥ ᓯᖓᐃᔪᓄᑦ 
ᐊᕐᓇᓄᑦ. 

 ᖁᐊᖅᑎᑦᑎᓂᖅ ᓇᑦᑎᕐᒥᑦ ᐊᒻᒪ 
ᕿᓚᓗᒐᕐᒥᑦ ᑐᖂᑦᑎᕙᙱᓚᑦ 
ᑕᒪᒃᑭᓂᒃ ᖁᐱᕐᕈᐃᑦ ᑕᑯᒃᓴᐅᙱᑦᑐᓂᑦ 
ᓇᓂᔭᐅᔪᓐᓇᖅᑐᒥ ᐆᒪᔪᒥᑦ.  ᐅᖃᓕᒫᑦᑎᐊᕐᓂᐊᖅᐸᐃᑦ 
ᒪᓕᒃᑐᒥ ᒪᒃᐱᖅᑐᒐᕐᒥ ᐸᕐᓇᒃᑎᓪᓗᑎᑦ ᓂᕆᑎᑦᑎᓂᕐᒥᑦ 
ᓇᑦᑎᕐᒥᑦ ᐅᕝᕙᓘᓐᓃᑦ ᕿᓚᓗᒐᕐᒥ ᐆᑦᑎᓯᒪᙱᑦᑐᒥᒃ.

ᐊᓐᓇᐅᒪᔾᔪᑎᖃᕈᓐᓃᖅᑐᓄᑦ 
ᐃᓚᖏᑦ ᖃᓂᒪᓂᐅᔪᑦ ᐱᑎᑦᑎᔪᓐᓇᖅᐳᑦ 
ᐃᓄᖕᒥᑦ ᐊᓐᓇᐅᒪᔾᔪᑎᖃᕈᓐᓃᑉᓂᕐᒧᑦ, ᑐᑭᖃᖅᑐᖅ 
ᐊᒃᓱᕈᕐᓂᖃᕋᔭᕐᓂᖏᓐᓂ ᓵᓚᖃᕋᓱᐊᕐᓂᕐᒧᑦ ᖁᐱᕐᕈᓂᑦ 
ᑕᑯᒃᓴᐅᙱᑦᑐᓂᑦ ᐊᒻᒪᓗ ᓱᐃᓐᓇᕈᕐᓇᕐᒥᑦ.  ᐃᓄᐃᑦ 

ᐊᓐᓇᐅᒪᔾᔪᑎᖃᕈᓐᓃᖅᑐᓄᑦ ᐅᔾᔨᖅᓱᑦᑎᐊᕆᐊᖃᖅᐳᑦ ᑭᓱᓂᒃ 
ᓂᕿᓂᒃ ᓂᕆᕙᖕᓂᖏᓐᓂ. ᐅᑯᐊ ᐆᒃᑐᕋᐅᑎᐅᕗᑦ ᐃᓄᖕᓂ 

ᐃᓱᒪᒋᔭᐅᓯᒪᔪᓂ ᐊᓐᓇᐅᒪᔾᔪᑎᖃᕈᓐᓃᖅᑐᓄᑦ:
  ᐃᓄᐃᑦ ᑳᓐᓱᒥᒃ ᐃᓅᓕᓴᖅᑕᐅᔪᑦ ᓲᕐᓗ ᓄᖑᓴᖅᑕᐅᓂᕐᒧᑦ
  ᐃᓄᐃᑦ ᐊᓴᐱᓕᑦ

C-20˚
-20˚ ᐅᓪᓗᓂᒃ 3-ᓂᒃ

ᐱᒻᒪᕆᐅᔪᑦ ᐅᖃᐅᓯᒃᓴᐃᑦ  

ᓇᑦᑏᑦ ᐊᒻᒪ ᕿᓚᓗᒐᑦ ᒥᒃᓵᓄᑦ:
  ᐃᓚᖏᑦ ᓇᑦᑏᑦ ᐊᒻᒪ ᕿᓚᓗᒐᑦ 

ᓄᓇᕗᒻᒥ ᐱᓯᒪᑐᐃᓐᓇᕆᐊᓖᑦ 
ᖁᐱᕐᕈᐃᑦ ᑕᑯᒃᓴᐅᙱᑦᑐᓂᑦ 

ᖃᓂᒻᒪᒃᑎᑦᑎᑐᐃᓐᓇᕆᐊᓕᖕᓂ ᐃᓄᖕᓂᑦ 
(ᐃᓚᖃᖅᖢᓂ ᖃᓱᓂᖅ, ᑯᒻᒪᒃᓯᒪᓂᖅ, ᖁᐱᕐᕆᓐᓇᖅᑐᐃᑦ 
ᖁᐱᕐᕈᑯᓗᖏᓐᓂᒃ ᐆᒪᔪᐃᑦ ᓂᕿᖏᑦᑕ ᐅᕕᓂᐅᔭᖏᓐᓃᑦᑐᓂᒃ, 
ᐊᒻᒪᓗ ᑐᓯᐊᓪᓗᑦᑐᖅ, ᐃᒪᕆᐊᑦᑐᖅ).  ᖃᐅᔨᒪᔭᐅᙱᓚᖅ 
ᖃᓄᑎᒋ ᖁᐱᕐᕆᓐᓇᖅᑑᑉ ᖁᐱᕐᕈᑯᓗᖏᓐᓂ ᐱᕙᖕᓂᖏᓐᓂ 
ᓇᑦᑎᕐᓂ ᓄᓇᕗᒻᒥ. ᐅᖃᐅᓯᒃᓴᒃᑲᓐᓂᕐᓂ ᐱᔭᕆᐊᖃᖅᐳᑦ 
ᖃᓄᑎᒋ ᑖᒃᑯᐊ ᖁᐱᕐᕈᐃᑦ ᓴᖅᑭᑉᐸᖕᓂᖏᓐᓂ ᓇᑦᑎᕐᓂ 
ᐊᒻᒪᓗ ᕿᓚᓗᒐᕐᓂ.

 ᖁᐊᖅᑎᑦᑎᓂᖅ ᑐᖂᑦᑎᕙᙱᓚᖅ ᐃᓚᖏᓐᓂ ᖁᐱᕐᕈᐃᑦ 
ᑕᑯᒃᓴᐅᙱᑦᑐᓂᑦ ᓇᓂᔭᐅᓯᒪᔪᓂᑦ ᓇᑦᑎᕐᓂᑦ ᐊᒻᒪ 
ᕿᓚᓗᒐᕐᓂᑦ (ᖃᓱᓂᖅ, ᑐᓯᐊᓪᓗᑦᑐᖅ, ᐃᒪᕆᐊᑦᑐᖅ, 
ᖁᐱᕐᕆᓐᓇᖅᑑᑉ ᖁᐱᕐᕈᑯᓗᖏᓐᓂ ᐊᒻᒪᓗ ᑯᒻᒪᒃᓯᒪᓂᖅ). 
ᐆᑦᑎᓂᖅ ᑐᖂᑦᑎᕙᒃᐳᑦ ᑕᒪᒃᑭᓂᒃ ᖁᐱᕐᕈᐃᑦ 
ᑕᑯᒃᓴᐅᙱᑦᑐᓂᑦ.  ᓇᑦᑏᑦ ᐊᒻᒪ 
ᕿᓚᓗᒐᑦ ᐆᑦᑎᔭᐅᓪᓗᐊᖅᐳᑦ 
ᓂᕆᑎᑕᐅᓂᐊᕈᑎᒃ ᐃᓄᖕᓄᑦ 
ᑎᒥᖓᒍᑦ ᓵᓚᖃᕈᓐᓇᐃᔾᔨᒑᖓᑦ 
ᓱᐃᓐᓇᕈᓐᓇᕐᓂᕐᒥ.

  ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᒪᐃᖁᔨᓇᔭᖅᐳᑦ 
ᐊᕐᓇᐃᑦ ᓯᖓᐃᔪᓐᓇᖅᑐᓂᒃ ᐅᑭᐅᓕᑦ ᓯᖓᐃᕈᓐᓇᖅᑐᓂᑦ, 
ᓯᖓᐃᓕᕈᒪᔪᓂᑦ, ᓯᖓᐃᒍᑎᒃ, ᓂᕆᕙᒡᓗᑎᒃ 
ᓇᑦᐅᑉ ᓂᕿᖓᓂ ᓇᑦᑎᐅᑉ ᑎᖑᖓᓂᐅᙱᑦᑐᖅ.  
ᑕᐃᒪᐃᖁᔨᓇᔭᖅᐳᑦ ᐃᓚᖏᓐᓂ ᐊᕙᑎᒥᑦ ᓱᕈᕐᓇᖅᑐᒥᑦ 
ᓇᓂᓯᓯᒪᖕᒪᑕ ᓇᑦᑎᐅᑉ ᑎᖑᖓᓂ.

  ᓇᑦᑏᑦ ᐊᒻᒪ ᕿᓚᓗᒐᑦ ᑐᖅᑯᖅᑕᐅᔪᓐᓇᖅᐳᑦ 
ᖁᐊᒃᑯᕕᖕᒥ -20°C-ᒥ.  ᐅᓂᒃᑳᖅᓯᒪᔪᓂ 
ᒪᓕᒋᐊᓕᒃᑕᖃᙱᓚᖅ ᖃᓄᑎᒋ ᓇᑦᑏᑦ ᐊᒻᒪ ᕿᓚᓗᒐᑦ 
ᑐᖅᑯᖅᑕᐅᓯᒪᔪᓐᓇᕐᓂᖏᓐᓂ ᖁᐊᒃᑯᕕᖕᒥ. 

ᐊᑐᖁᔭᐅᓇᔭᖅᑐᑦ  
ᓂᕐᔪᑎᓄᑦ ᓘᒃᑖᖑᔪᒥᑦ  
ᓇᑦᑏᑦ ᒥᒃᓵᓄᑦ:
 ᓇᓗᓇᐃᒃᑯᑕᐅᔪᓂ ᖃᓂᒪᓂᕐᒧᑦ 

ᐅᕝᕙᓘᓐᓃᑦ ᓴᙲᓐᓂᕐᓂ ᓇᑦᑎᕐᓂ 
ᕿᓯᖃᑦᑎᐊᙱᓐᓂᖓᓂ ᐅᕝᕙᓘᓐᓃᑦ ᐆᒪᔪᓂᒃ 

ᐅᒻᒪᕕᖃᖅᑐᓂᑦ ᐅᕕᓂᖓᓂ.  ᓇᑦᑏᑦ ᖃᓂᒪᔪᑦ 
ᖃᐅᓪᓗᖅᑐᓂ ᒥᓚᒃᑳᓂᖃᕈᓐᓇᖅᐳᑦ ᑎᖑᖓᓂ 
ᐅᕝᕙᓘᓐᓃᑦ ᑎᖑᖓᑕ ᐃᓗᐊᓂ.  ᓇᑦᑏᑦ 
ᑕᑯᒃᓴᐅᓂᖃᖅᑐᑦ ᖃᓂᒪᓂᕐᒥ ᐅᕝᕙᓘᓐᓃᑦ 
ᓴᙲᓐᓂᕐᒥᑦ ᓂᕆᔭᐅᓪᓗᐊᙱᑉᐳᑦ.

 ᐋᒃᑐᕐᓗᒍ ᓇᑦᑎᖅ ᐃᕐᙲᓐᓇᑲᐅᑎᒋ 
ᑐᖁᑕᐅᓚᐅᖅᑎᓪᓗᒍ (ᖃᔅᓯᐊᕐᔪᖕᓂᓪᓘᓐᓃᑦ ᐃᑲᕐᕋᓂᑦ) 
ᓄᖅᑲᖅᑎᑦᑎᓂᕐᒧᑦ ᖁᐱᕐᕈᐊᕐᔪᐃᑦ ᒪᒥᓴᕋᑦᓴᓂᑦ 
ᐃᓇᓗᐊᖏᓐᓂ ᓂᕿᒧᐊᖅᑕᐃᓕᒪᑎᑦᑎᓂᕐᒧᑦ 
ᐅᕝᕙᓘᓐᓃᑦ ᐅᖅᓱᖓᓄᑦ.  ᐋᒃᑐᕐᓗᒍ ᓇᑦᑎᑦ ᓴᓗᒪᔪᓂᒃ 
ᖄᖑᔪᓂ, ᓲᕐᓗ ᓴᓗᒪᔪᒥ ᐊᐳᒻᒥ ᐊᒻᒪᓗ ᓯᑯᒥᑦ.

 ᓇᑦᑎᖅ ᖃᓄᐃᙱᑦᑑᔮᕋᓗᐊᖅᐸᑦ:

1. ᐱᓚᒃᑕᐃᓕᒋᑦ ᐊᕿᐊᕈᖓᓄᑦ ᐋᒃᑐᐃᑎᓪᓗᑎᑦ

2. ᐃᓗᓕᖏᓐᓂ ᑎᒥᐅᑉ ᐊᐅᓚᔾᔪᑎᖓᓐᓂ 
ᐅᕝᕙᓘᓐᓃᑦ ᐃᓇᓗᐊᖏᓐᓂᓪᓗ 
ᐊᒃᑐᐃᑦᑕᐃᓕᓗᑎᒃ ᓂᕿᖓᓂ ᐅᕝᕙᓘᓐᓃᑦ 
ᐅᖅᓱᖓᓂ ᓇᑦᑎᕐᒥᑦ

ᐊᐃᕕᑦ  
ᐊᒻᒪᓗ ᓇᓄᐃᑦ

ᐊᐃᕖᑦ ᖁᒪᖃᕈᓐᓇᖅᑐᑦ ᑕᐃᔭᐅᔪᒥ ᖁᐱᕐᕆᓐᓇᖅᑑᑉ ᖁᐱᕐᕈᑯᓗᖏᓐᓂ.  
ᑖᒃᑯᐊ ᖁᒪᐃᑦ ᐃᓄᖕᓂ ᖃᓂᒻᒪᒃᑎᑦᑎᕐᔪᐊᕈᓐᓇᖅᑐᑦ.  ᖃᐅᔨᓴᐃᓂᖅ 
ᐊᐃᕕᐅᑉ ᐅᖃᖓᓂ ᑕᑯᑎᑦᑎᔪᓐᓇᖅᐳᑦ ᐊᐃᕖᑦ ᖁᐱᕐᕆᓐᓇᖅᑐᖃᖅᐸᑦ 
ᖁᐱᕐᕈᑯᓗᖏᓐᓂ ᐅᕝᕙᓘᓐᓃᑦ ᐋᒃᑲ.  

ᐊᐃᕖᑦ ᖃᐅᔨᓴᖅᑕᐅᖏᓐᓇᓪᓗᐊᖅᐳᑦ ᖁᐱᕐᕆᓐᓇᖅᑑᑉ 
ᖁᐱᕐᕈᑯᓗᖏᓐᓂ ᓂᕆᑎᑦᑎᓚᐅᙱᓐᓂᖓᓐᓂ 
ᐆᑦᑎᓯᒪᙱᑦᑐᒥᒃ ᐅᕝᕙᓘᓐᓃᑦ ᐃᒍᓇᖅᓯᒪᔪᒥᑦ. 
ᖃᐃᔭᓴᖅᑕᐅᓂᖅ ᐊᐃᕕᐅᑉ ᐅᖃᖓᓂ ᖁᐱᕐᕆᓐᓇᖅᑑᑉ 
ᖁᐱᕐᕈᑯᓗᖏᓐᓂ ᐱᐅᓂᖅᐹᖑᕗᖅ ᖃᐅᔨᓇᓱᐊᕐᓂᕐᒧᑦ ᐆᒪᔪᖅ 
ᐊᑦᑕᓇᙱᒃᑲᓗᐊᕐᒪᖔᑦ ᓂᕆᓗᒍ ᐆᓯᒪᙱᑎᓪᓗᒍ.

ᐊᐃᕕᐅᑉ ᐅᖃᖓᓂ 
ᖃᐅᔨᓴᖅᑕᐅᓂᖓ 
ᐊᑭᖃᙱᑦᑐᖅ.  
ᖃᐅᔨᒋᐊᒃᑲᓐᓂᕐᓂᕐᒧᑦ 
ᖃᐅᔨᓴᐃᓂᕐᒧᑦ ᐊᐃᕕᕐᓂᑦ, 
ᖃᐅᔨᒋᐊᕐᕕᒋᒍᒃ 
ᐊᕙᑎᓕᕆᔾᔨᒃᑯᓐᓂ 
ᐋᓐᓂᐊᖃᖅᑕᐃᓕᒪᑎᑦᑎᔨᒧᑦ.

ᑕᒪᕐᒥᒐᓚᐃᑦ ᓇᓄᐃᑦ ᐱᖃᕈᓐᓇᕆᕗᑦ 
ᖁᐱᕐᕆᓐᓇᖅᑑᑉ ᖁᐱᕐᕈᑯᓗᖏᓐᓂ. ᓇᓄᐃᑦ 
ᐆᑦᑎᑦᑎᐊᖅᓯᒪᐃᓐᓇᐅᔭᕆᐊᖃᖅᐳᑦ 
ᓂᕆᑎᑦᑎᓂᐊᕈᑎᒃ ᐃᒡᓗᕐᔪᐊᓂᑦ 
ᐊᒻᒪᓗ ᐱᓕᕆᐊᖑᔪᓂᑦ.  ᓇᓄᐃᑦ 
ᐆᑦᑎᔭᐅᓪᓗᐊᖅᐳᑦ 75°C ᐅᕝᕙᓘᓐᓃᑦ 
ᐆᓇᕐᓂᖅᓴᒥᑦ.  ᓇᓄᐃᑦ ᓂᕿᖓ 
ᐆᑦᑎᔭᐅᓪᓗᐊᖅᐳᖅ ᑭᓯᐊᓂ 
ᐊᐅᐸᓗᒃᑕᖃᕈᓐᓃᑦᑎᐊᕈᓂ 
ᐅᕝᕙᓘᓐᓃᑦ ᐊᐅᐸᖅᑐᒥ ᐊᒻᒪᓗ 
ᐊᐅᒃᑕᖃᙱᓪᓗᓂ ᓂᕿᖓᓂ. 

ᓇᓄᐃᑦ ᓂᕿᖓ ᓂᐱᑎᒐᕐᒥ 
ᓇᓗᓇᐃᒃᑯᓯᖅᓯᒪᑦᑎᐊᕆᐊᖃᖅᐳᖅ 
ᒥᑭᒐᕐᒥ ᓂᕆᔪᖃᔾᔮᙱᒻᒪᑦ 
ᓇᓄᐃᑦ ᓂᕿᖓᓂ ᑕᒻᒪᕐᓗᓂ.

ᐅᖃᐅᓯᒃᓴᐃᑦ ᓂᕐᔪᑎᓄᑦ ᓘᒃᑖᖑᔪᒥᑦ:
   ᑕᒪᕐᒥᒐᓚᐃᑦ ᓇᓄᕐᓂᑦ ᐱᓯᒪᑦᑎᔪᓐᓇᖅᐳᑦ 
ᖁᐱᕐᕆᓐᓇᖅᑑᑉ ᖁᐱᕐᕈᑯᓗᖏᓐᓂ ᖁᐱᕐᕈᖅ 
ᑕᑯᒃᓴᐅᙱᑦᑐᒥᑦ.  ᑕᒪᓐᓇ ᑐᑭᖃᖅᐳᖅ ᓇᓅᑉ 
ᓂᕿᖓ ᓂᕆᔭᐅᒍᓂ ᐆᑦᑎᓯᒪᙱᓪᓗᓂ, 

ᐃᓄᐃᑦ ᖃᓂᒻᒪᒐᔭᖅᑐᒃᓴᐅᔪᑦ ᖁᐱᕐᕆᓐᓇᖅᑑᑉ 
ᖁᐱᕐᕈᑯᓗᖏᓐᓂ. 

   ᖁᐱᕐᕆᓐᓇᖅᑑᑉ ᖁᐱᕐᕈᑯᓗᖏᓐᓂ 
ᑐᖁᑕᐅᕙᙱᓚᑦ ᖁᐊᖅᑎᑕᐅᓂᕐᒧᑦ, 
ᐸᓂᖅᑎᑕᐅᓗᓂ, ᐅᕝᕙᓘᓐᓃᑦ ᐃᒍᓇᖅᑎᑕᐅᓗᓂ 
ᓂᕿᖓᓂ.  ᑐᖁᑕᐅᑐᐃᓐᓇᕈᓐᓇᖅᐳᖅ 
ᐆᑦᑎᔭᐅᓗᓂ ᓂᕿᖓ.

ᓂᕆᑎᑦᑎᓂᖅ ᓂᕿᓪᓚᑦᑖᓂᒃ ᒐᕙᒪᒃᑯᓐᓂ 
ᑮᓇᐅᔭᖃᖅᑎᑕᐅᔪᓂ ᐃᒡᓗᕐᔪᐊᓂ ᐊᒻᒪᓗ ᓄᓇᓕᖕᓂ ᐱᓕᕆᐊᖑᔪᓄᑦ

ᑕᒪᒃᑯᐊ ᐊᑐᖅᑕᐅᖁᔭᐅᓇᔭᖅᑐᑦ 
ᐅᕙᓃᑉᐳᑦ ᓇᓗᓇᐃᔭᐃᓂᕐᒥᑦ 
ᖁᑦᑎᖕᓂᖅᐹᒥ ᐱᐅᓂᖓᓐᓂ ᓂᕿᓪᓚᑦᑖᓂᒃ 
ᓕᕆᑎᑕᐅᕙᖕᓂᖏᓐᓂ ᐃᒡᓗᕐᔪᐊᓂᑦ ᐊᒻᒪ 
ᐱᓕᕆᐊᖑᔪᓂᑦ ᓄᓇᕗᒻᒥ.  

ᓂᕿᓪᓚᑦᑖᓂᒃ ᐊᑦᑕᓇᔾᔭᐃᖅᓯᒪᓂᖅ

ᐊᑐᖅᑕᐅᖁᔭᐅᓇᔭᖅᑐᑦ
ᐅᑯᐊ ᐊᑐᖅᑕᐅᖁᔭᐅᓇᔭᖅᑐᑦ ᑐᙵᕕᖃᖅᐳᑦ ᓂᕐᔪᑎᓄᑦ 
ᓘᒃᑖᖑᔪᓂᑦ ᐊᑐᖁᔨᓇᔭᕐᓂᖏᓐᓂ ᑲᒪᒋᔭᖃᕐᓂᕐᒧᑦ ᐆᒪᔪᓂᒃ 
ᓂᕿᓂᒃ ᐊᑦᑕᓇᔾᔭᐃᖅᓯᒪᓂᕐᒧᑦ.  ᓄᓇᕗᒻᒥ ᐊᖑᓇᓱᒃᑎᐅᔪᑦ 
ᐱᓕᕆᐊᓂᖃᑦᑕᖅᓯᒪᕗᑦ ᐊᒥᓱᓂ ᖃᓄᐃᓕᐅᕐᓂᐅᔪᓂᑦ 
ᑐᙵᕕᖃᖅᑐᓂ ᓇᖕᒥᓂᖅ ᖃᐅᔨᒪᓂᖏᓐᓂ ᐱᖅᑯᓯᑐᖃᖅᑎᒍᑦ 
ᐱᓕᕆᐊᕆᕙᒃᑕᒥᓂᑦ. ᐃᓄᐃᑦ ᐱᖅᑯᓯᑐᖃᖅᑎᒍᑦ ᖃᐅᔨᒪᓂᖏᑦ ᓂᕿᓂᒃ 
ᐊᑦᑕᓇᔾᔭᐃᖅᓯᒪᑎᑦᑎᕙᒃᐳᑦ.  ᐊᒥᓱᐃᑦ ᐱᖅᑯᓯᑐᖃᖅᑎᒍᑦ ᐱᓕᕆᐊᖑᕙᒃᑐᑦ 
ᓂᕿᓂᒃ ᐊᑦᑕᓇᔾᔭᐃᖅᓯᒪᑎᑦᑎᕙᒃᑐᓂᑦ ᑎᑎᕋᖅᑕᐅᓯᒪᙱᓚᑦ.  

ᓂᕿᓄᑦ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐊᑐᖁᔭᐅᓇᔭᖅᑐᑦ   
ᓂᕐᔪᑎᓄᑦ ᓘᒃᑖᖑᔪᓂᙶᖅᐳᑦ

ᐊᖑᓇᓱᖕᓂᖅ
 ᐊᖑᓇᓱᒃᐸᒡᓗᑎᑦ ᐊᑐᕐᓗᑎᑦ ᐃᓄᐃᑦ ᐊᖑᓇᓱᖕᓂᖏᓐᓂ 

ᐊᑐᖅᑕᐅᕙᒃᑐᓂᑦ (ᐊᖑᓇᓱᓕᒪᑦᑎᐊᖅᑐᒥᑦ, ᐅᕝᕙᓘᓐᓃᑦ 
ᒥᐊᓂᕆᔭᐅᓗᑎᑦ ᐊᖑᓇᓱᓕᒪᑦᑎᐊᖅᑐᒧᑦ).

 ᐊᖑᓇᓱᒃᑕᐃᓕᒃᑭᑦ ᐆᒪᔪᐃᑦ ᓇᓗᓇᐃᒃᑯᑕᖃᕈᑎᒃ ᖃᓂᒪᓂᕐᒧᑦ, 
ᓴᙲᓐᓂᕐᒧᑦ ᐅᕝᕙᓘᓐᓃᑦ ᓱᖏᐅᓐᓇᙱᑦᑐᒥ ᑕᐅᑦᑐᖃᕈᓂ.

 ᑕᐅᑦᑐᒃᑯᑦ ᖃᐅᔨᓴᕐᓗᒍ ᐆᒪᔪᖅ ᑐᖁᐊᓂᒃᑯᕕᐅᒃ 
ᓇᓗᓇᐃᖅᓯᓂᕐᒧᑦ ᖃᓂᒪᓂᐅᔪᓂᑦ, ᓴᙲᓐᓂᕐᓂ ᐅᕝᕙᓘᓐᓃᑦ 
ᓱᖏᐅᓐᓇᙱᓐᓂᐅᔪᓂᑦ.

 ᐅᖃᐅᓯᕆᓗᒋᑦ ᖃᓂᒪᔪᑦ, ᓴᙲᑦᑐᑦ ᐅᕝᕙᓘᓐᓃᑦ 
ᓱᖏᐅᓐᓇᙱᑦᑐᓂ ᐆᒪᔪᓂᒃ ᐆᒪᔪᓕᕆᔨᒧᑦ. 

ᓂᕿᓄᑦ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐊᑐᖁᔭᐅᓇᔭᖅᑐᑦ   
ᓂᕐᔪᑎᓄᑦ ᓘᒃᑖᖑᔪᓂᙶᖅᐳᑦ

ᑲᔪᓯᑎᑦᑎᑦᑎᐊᕐᓂᖅ 
ᓂᒡᓕᓇᕐᓂᖓᓂ

 ᓂᒡᓕᑎᓪᓗᒍ ᓂᕿᖓ 4 ᑎᒍᕇᔅ ᓯᐅᓪᓯᐊᔅᒧᑦ ᐅᕝᕙᓘᓐᓃᑦ 
ᓂᒡᓕᓇᕐᓂᖅᓴᒧᑦ ᐃᑲᕐᕋᓂ 3-4-ᓄᑦ ᑐᖂᑦᑎᓚᐅᖅᑎᓪᓗᑎᑦ.  

 ᓯᓚᐅᑉ ᓂᒡᓚᓱᖕᓂᖓ 4 ᑎᒍᕇᔅ ᓯᐅᓪᓯᐅᔅ ᖁᓛᓂᑉᐸᑦ, ᓂᓚᖕᒥ 
ᐅᕝᕙᓘᓐᓃᑦ ᐊᐳᒻᒥ ᐊᑐᕈᓐᓇᖅᐳᑦ ᓂᒡᓕᓇᖅᑎᓐᓇᓱᐊᕐᓗᒍ.

ᓂᒡᓚᓱᖕᓂᖅ-
ᓴᒥᓪᓘᓐᓃᑦ

C4˚4˚

ᐋᒃᑐᐃᓂᖅ ᓂᕿᓪᓚᑦᑖᓂᒃ
 ᓂᖀᑦ ᐋᒃᑐᖅᑕᐅᓪᓗᐊᖅᐳᑦ ᖄᖑᔪᓂ ᓴᓗᒪᔪᓂᑦ. ᖄᖓ 

ᐊᑐᖅᑕᐅᒃᑲᓐᓂᕐᓂᐊᖅᐸᑦ, ᐱᒻᒪᕆᐅᕗᖅ ᓴᓗᒻᒪᖅᓴᕋᐃᓐᓂᖓᓂ 
ᐋᒃᑐᐃᓂᓚᐅᖅᑎᓪᓗᒋᑦ

 ᐅᑯᐊ ᖄᑦᑎᐊᕙᐅᕗᑦ ᐋᒃᑐᐃᓂᕐᒧᑦ:

 ᓴᓗᒪᔪᑦ ᐊᐳᑎ ᐊᒻᒪ ᓯᑯᑦ 
 ᕿᓰᑦ ᐊᒦᑦ
 ᓄᓇ ᓴᓗᒪᓗᓂ
 ᐊᓪᓕᕋᐃᑦ ᐊᒻᒪᓗ ᐱᓚᒃᑐᐃᕕᖕᓂ 
ᐊᓪᓕᕋᕐᓂᑦ ᓴᓇᓯᒪᔪᑦ ᓂᕿᓄᑦ

 ᐅᑯᐊ ᖄᖑᔪᑦ ᐊᔪᕐᓇᖅᐳᑦ ᓴᓗᒻᒪᖅᓴᕆᐊᒃᓴᖅ ᐊᒻᒪᓗ 
ᐱᐅᙱᓚᑦ ᐋᒃᑐᐃᓂᕐᒧᑦ: ᕿᑐᑦᑐᒐᐅᔭᐃᑦ, ᕿᔪᑦ ᓵᑦᑐᐱᐊᑦ, 
ᒥᖑᐊᖅᓯᒪᔪᑦ ᖄᖑᔪᑦ, ᑐᐊᐸᐃᑦ ᐊᒻᒪᓗ ᑐᐱᒃᓴᑦ.

 ᓴᓗᒻᒪᖅᓴᕐᓗᒍ ᐊᒻᒪ ᖁᐱᕐᕈᐃᑦ ᑕᑯᒃᓴᐅᙱᑦᑐᓄᑦ 
ᑐᖁᓴᕐᓗᒋᑦ ᐋᒃᑐᐃᓂᕐᒧᑦ ᓴᓇᕐᕈᑎᑦ ᐊᒻᒪ ᐱᓕᕆᔾᔪᑕᐅᔪᓂ 
ᐊᑐᐊᓂᑐᐊᕌᖓᒥᒃ.

 ᑭᓪᓛᑦᑕᐃᓕᒋᑦ ᐊᕿᐊᕈᖓᓐᓄᑦ ᐆᒪᔪᒥᒃ ᐋᒃᑐᐃᑎᓪᓗᑎᑦ 
ᐆᒪᔪᒧᑦ ᓴᖅᑭᔮᕐᕕᐅᔪᓐᓇᕐᒪᑦ ᑯᒻᒪᒃᓯᒪᓂᕐᒥᑦ ᐊᒻᒪᓗ 
ᐊᓯᖏᓐᓂ ᖁᐱᕐᕈᐃᑦ ᑕᑯᒃᓴᐅᙱᑦᑐᓂᑦ ᐆᒪᔫᑉ 
ᐊᓇᖓᓐᓂ.  ᒥᑭᑦᑐᒥᒡᓘᓐᓃᑦ ᑭᓪᓛᓂᐅᔪᒥᒃ ᐃᓇᓗᐊᖓᓐᓂ 
ᓴᖅᑭᔮᖅᑎᑦᑎᔪᓐᓇᖅᐳᖅ ᓂᕿᖓᓂ ᑯᒻᒪᒃᓯᒪᓂᕐᒧᑦ.

 ᕿᒥᕆᑦᑕᐃᓕᒋᑦ ᓂᕿᓂᒃ ᕿᓕᖅᓯᓇᓕᖕᓂᑦ ᕿᒻᒥᓄᑦ.  
ᐃᓄᐃᑦ ᐱᔪᓐᓇᖅᐳᑦ ᐋᓐᓂᐊᕐᓇᒥᑦ ᐆᒪᔪᓂᒃ ᐅᒻᒪᕕᖃᖅᑐᓂᑦ 
ᕿᒻᒥᐅᑉ ᐊᓇᖓᓐᓂ ᕿᒻᒥᖅ ᓂᕆᓚᐅᖅᑎᓪᓗᒍ ᓂᕿᒥᑦ 
ᕿᓕᖅᓯᓇᓕᖕᓂᑦ.

ᓂᕿᓄᑦ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐊᑐᖁᔭᐅᓇᔭᖅᑐᑦ   
ᓂᕐᔪᑎᓄᑦ ᓘᒃᑖᖑᔪᓂᙶᖅᐳᑦ

ᐅᓯᑲᑦᑕᕐᓂᖅ
 ᐅᖅᓱᐊᓗᖕᒥ ᐅᕝᕙᓘᓐᓃᑦ ᐊᓯᖏᓐᓂ ᓱᐳᐃᔪᓐᓇᖅᑐᓂ 

ᐊᒃᑐᐃᔭᕆᐊᖃᙱᓚᑦ ᐊᖑᓇᓱᒃᑕᐅᓂᑯᓂ ᐆᒪᔪᓂᒃ 
ᐅᓯᔭᐅᑎᓪᓗᒋᑦ.

 ᐊᖑᓇᓱᒃᑕᐅᓂᑯᑦ ᐆᒪᔪᐃᑦ ᐊᒻᒪᓗ ᐋᒃᑐᖅᑕᐅᓯᒪᔪᑦ ᓂᕿᑦ 
ᐅᓯᔭᐅᓪᓗᐊᖅᐳᑦ ᖃᒧᑎᒥᒃ ᐊᒻᒪᓗ/ᐅᕝᕙᓘᓐᓃᑦ ᐅᒥᐊᕐᒧᑦ 
ᐊᑐᖅᑕᐅᑐᐃᓐᓇᓲᒧᑦ ᐅᓯᓂᕐᒧᑦ ᐆᒪᔪᓂᒃ. 

 ᐆᒪᔪᐃᑦ ᐊᐅᓪᓚᖅᑎᑕᐅᓂᐊᕈᑎᒃ 
ᓄᓇᓕᖕᓄᑦ, ᓂᕿᖓᑦ 
ᖁᐊᖑᐃᓐᓇᐅᔭᕆᐊᓖᑦ ᖃᖓᓕᒫᑦᑎᐊᖅ. 
ᓂᕿᓪᓚᑦᑖᑦ ᖁᐊᖑᙱᑉᐸᑦ 
ᐊᐅᓪᓚᖅᑎᑕᐅᑎᓪᓗᒋᑦ, ᓂᒡᓕᓇᕐᓂᖓ 
4 ° ᓯᐅᓪᓯᐊᔅ-ᖑᐃᓐᓇᐅᔭᓪᓗᐊᖅᑐᖅ 
ᐅᕝᕙᓘᓐᓃᑦ ᓂᒡᓕᓇᕐᓂᖅᓴᐅᓗᒍ.

ᓂᒡᓚᓱᖕᓂᖅ-
ᓴᒥᓪᓘᓐᓃᑦ

C4˚4˚

ᐊᑕᔪᖅ 1
ᐱᒻᒪᕆᐅᕗᖅ ᖃᐅᔨᓴᐃᓐᓇᐅᔭᕐᓗᓂ ᓂᕿᓪᓚᑦᑖᓂᒃ ᓂᐅᕕᖅᑕᐅᔪᓂᒃ ᐊᒻᒪᓗ 
ᑐᓐᓂᖅᑯᑕᐅᔪᒥᑦ.  ᐊᑐᕐᓗᑎᑦ ᐅᑯᓇᙵᑦ ᓂᕿᓪᓚᑦᑖᓂᒃ ᖃᐅᔨᓴᐃᓂᕐᒧᑦ 

ᐱᓕᕆᔾᔪᑕᐅᔪᓂᑦ (ᑕᑕᑎᕆᐊᓕᒃ ᐅᕝᕙᓘᓐᓃᑦ ᓇᓗᓇᐃᖅᓯᔾᔪᑎ) ᐱᓯᒪᑦᑎᓂᕐᒧᑦ 
ᑎᑎᕋᖅᓯᒪᓂᐅᔪᒥ ᓂᕿᓪᓚᑦᑖᓂᒃ ᐃᒡᓗᕐᔪᐊᖁᑎᖕᓂᑦ.

ᓂᕿᓪᓚᑦᑖᓂᒃ ᖃᐅᔨᓴᐃᓂᕐᒧᑦ  
ᑕᑕᑎᕆᐊᓕᒃ

ᑖᓐᓇ ᑕᑕᑎᕆᐊᓕᒃ ᐱᔭᕇᖅᑕᐅᓪᓗᐊᖅᐳᖅ ᐱᓕᕆᐊᖑᔪᒥ ᐅᕝᕙᓘᓐᓃᑦ ᐃᒡᓗᕐᔪᐊᖑᔪᖅ ᐱᑐᐊᕌᖓᒥᒃ 
ᓂᕿᓪᓚᑦᑖᓂᒃ.  ᐸᐸᓪᓗᒋᑦ ᑕᒪᒃᑭᓂᒃ ᑕᑕᑎᕆᐊᓕᖕᓂ ᐊᑕᐅᓯᕐᒥ ᑕᑯᔭᐅᔭᕆᐊᖃᙱᑦᑐᒥ ᐃᓂᐅᔪᒥᑦ.  
ᐅᖃᐅᓯᒃᓴᐅᔪᑦ ᐃᑲᔪᕐᓂᖃᕐᓂᐊᖅᐳᖅ ᓂᕿᓂᒃ ᐃᒡᓗᕐᔪᐊᓂ ᐊᒻᒪᓗ ᐱᓕᕆᐊᖑᔪᓂ ᐊᑦᑕᓇᔾᔭᐃᖅᓯᒪᓂᕐᒧᑦ.

ᐃᒡᓗᕐᔪᐊᑉ ᐊᑎᖓ ᓄᓇᓕᒃ

ᐊᑎᖓ ᐊᖑᓇᓱᒃᑎᒥᑦ

ᐃᓂᖓ ᐊᖑᓇᓱᒃᑕᐅᓂᖓᓂ  
(ᐃᓂᐅᑉ ᐊᑎᖓ ᐅᕝᕙᓘᓐᓃᑦ ᑕᒻᒪᕇᒃᑯᑎᒥᒃ ᓇᒦᓐᓂᖓᓂ): 

ᐅᓪᓗᖓ ᐆᒪᔪᖅ ᐊᖑᓇᓱᒃᑕᐅᓂᖓᓂ

ᐅᑭᐅᖅ ᑕᕿᖅ ᐅᓪᓗᐊ

ᐅᓪᓗᖓ ᓂᕿᓪᓚᑦᑖᖅ ᐱᔭᐅᓚᐅᕐᓂᖓᓂ

ᐅᑭᐅᖅ ᑕᕿᖅ ᐅᓪᓗᐊ
ᐊᑕᐅᓯᖅ ᑎᑎᕈᒃ:     ᓂᐅᕕᖅᑕᐅᔪᖅ    ᑐᓐᓂᖅᑯᑕᐅᔪᖅ

ᐅᓂᒃᑳᕆᒍᒃ ᓂᕿᓪᓚᑦᑖᖑᔪᖅ (ᖃᓄᐃᑦᑑᓂᖓ, ᐆᒪᔫᑉ ᑭᓱᑯᑦᑎᖓ, ᐊᖏᓂᖓ) ᐊᒻᒪᓗ ᖃᐅᔨᔭᐅᓂᑯᓂ ᐱᔾᔪᑎᖃᖅᑐᒥ ᐆᒪᔪᒥᑦ:

ᑭᓇ 
ᐋᒃᑐᐃᓚᐅᖅᐸ 
ᐆᒪᔪᒥᒃ?

   ᐊᖑᓇᓱᒃᑎ ᑕᐃᔭᐅᔪᖅ ᖁᓛᓂ

   ᐃᒡᓗᕐᔪᐊᑉ/ ᐱᓕᕆᐊᖑᔪᒧᑦ ᐃᖅᑲᓇᐃᔭᖅᑎᑦ

   ᐊᓯᖓ ᐃᓄᒃ (ᐊᑎᖓ: _________________________________ )

ᑭᓲᓚᐅᖅᐸ ᓂᒡᓕᓇᕐᓂᖓ ᓂᕿᐅᔪᒥᒃ ᐱᔭᐅᑎᓪᓗᒍ?

ᐊᐃᕕᕐᓄᑦ, ᐆᒪᔪᖅ ᖃᐅᔨᓴᖅᑕᐅᓚᐅᖅᐸ ᖁᐱᕐᕆᓐᓇᖅᑑᑉ ᖁᐱᕐᕈᑯᓗᖏᓐᓂ?   ᐄ        ᐋᒃᑲ

ᑕᑕᑎᕆᐊᓕᒃ ᐱᓕᕆᐊᖑᓚᐅᖅᑐᖅ ᐅᓪᓗᖓ

ᐅᑭᐅᖅ ᑕᕿᖅ ᐅᓪᓗᐊ

ᓂᕿᓪᓚᑦᑖᓂᒃ  
ᖃᐅᔨᓴᐃᓂᕐᒧᑦ ᓇᓗᓇᐃᖅᓯᓪᔪᑎ
ᑖᓐᓇ ᓇᓗᓇᐃᖅᓯᔾᔪᑎ ᐱᓕᕆᐊᖑᔭᕆᐊᖃᖅᐳᖅ ᐱᓕᕆᐊᖑᔪᒥ 
ᐅᕝᕙᓘᓐᓃᑦ ᐃᒡᓗᕐᔪᐊᖅ ᐱᑐᐊᕌᖓᒥ ᓂᕿᓪᓚᑦᑖᓂᒃ.  ᐸᐸᓪᓗᒍ 

ᓇᓗᓇᐃᖅᓯᔾᔪᑕᐅᔪᖅ ᐱᔭᕇᖅᑕᐅᕌᓂᒃᐸᑦ. ᐅᖃᐅᓯᒃᓴᐅᔪᑦ ᐃᑲᔪᕐᓂᖃᕐᓂᐊᖅᐳᖅ ᓂᕿᓂᒃ 
ᐃᒡᓗᕐᔪᐊᒥ ᐊᒻᒪᓗ ᐱᓕᕆᐊᖑᔪᓂ ᐊᑦᑕᓇᔾᔭᐃᖅᓯᒪᓂᕐᒧᑦ.

ᐊᑕᔪᖅ 2
ᐋᓐᓂᐊᕐᓇᓕᒃ ᐊᐃᑦᑐᖅᑕᐅᓲᓂᑦ 
ᐃᓄᖕᓄᑦ ᓂᕐᔪᑎᓂᑦ
ᐋᓐᓂᐊᕐᓇᓕᒃ ᐊᐃᑦᑐᖅᑕᐅᓲᓂᑦ ᐃᓄᖕᓄᑦ ᓂᕐᔪᑎᓂᑦ ᐋᓐᓂᐊᕐᓇᐅᕗᖅ 
ᐊᐃᑦᑐᖅᑕᐅᕙᒃᑐᓂ ᓂᕐᔪᑎᓂᑦ ᐊᒻᒪ ᐃᓄᖕᓄᑦ. ᐋᓐᓂᐊᕐᓇᓕᒃ ᐊᐃᑦᑐᖅᑕᐅᓲᓂᑦ 
ᐃᓄᖕᓄᑦ ᓂᕐᔪᑎᓂᑦ ᐋᓐᓂᐊᕐᓇᑦ ᐱᑎᑕᐅᔪᓐᓇᖅᐳᑦ ᖁᐱᕐᕈᐃᑦ ᐊᐃᑦᑐᐃᓐᓇᖅᑐᓂ. 
ᖁᐱᕐᕈᐊᕐᔪᐃᑦ ᒪᒥᓴᕋᑦᓴᓂᒃ, ᐆᒪᔫᖃᑎᒥᓂᒃ ᐆᒪᕕᖃᖅᑐᓂᑦ, ᐊᒻᒪᓗ ᐅᑯᓂᑦ.

ᖁᐱᕐᕈᖅ ᑕᑯᒃᓴᐅᙱᑦᑐᖅ 
ᐊᑎᖓ ᐊᒻᒪᓗ ᐆᒪᔪᐃᑦ 
ᓇᓂᔭᐅᕙᖕᓂᖓᓂ

ᖃᓄᖅ ᖃᐅᔨᔪᓐᓇᕐᒪᖔᖅᐱᑦ 
ᐆᒪᔪᖅ ᖃᓂᒪᓂᖓᓂ 
ᐊᒻᒪᓗ ᖃᓄᖅ ᐃᓄᖕᓂ 
ᖃᓂᒻᒪᒃᑕᐃᓕᒪᑎᑦᑎᓂᕐᒧᑦ

ᑐᖁᑕᐅᓲᖅ 
ᐆᒧᖓ

ᐊᒃᑐᐃᓂᖓ 
ᐃᓄᖕᓄᖅ 
ᐋᓐᓂᐊᖃᖅᑕ-
ᐃᓕᒪᓂᖓᓄᑦ

ᖁᐱᕐᕆᓐᓇᖅᑐᑦ ᐃᖃᓗᖕᓂᑦ 
ᐊᒻᒪ ᐃᒪᕐᒥᐅᑕᓂᑦ ᐆᒪᔪᓂᑦ  
(ᖁᒪᑦ)

 o ᐃᖃᓗᑦ ᐱᖃᑐᐃᓐᓇᕆᐊᓕᑦ 
ᐱᕈᐊᓂᙱᑦᑐᓂᑦ 
ᖁᒪᖕᓂᑦ (ᕿᑎᕈᓪᓕᑦ) 
ᐋᓐᓂᐊᕐᓇᖅᑖᖅᑎᑦ-
ᑎᔪᓐᓇᖅᑐᓂ ᐃᓄᖕᓂᑦ.

 o ᓇᑦᑏᑦ ᐊᒻᒪ ᕿᓚᓗᒐᑦ 
ᐱᓯᒪᔪᓐᓇᖅᑐᑦ 
ᐃᓐᓇᕐᓂ ᖁᒪᖕᓂᑦ, 
ᐋᓐᓂᐊᕐᓇᖅᑖᖅᑎᑦᑎ-
ᕙᙱᑦᑐᓂ ᐃᓄᖕᓂ.

 o ᖁᑦᑎᖕᓂᖅᓴᒥ 
ᐅᓗᕆᐊᓇᕐᓂᖅᓴᐅᔪᑦ ᐃᖃᓗᖕᓂᑦ 
ᖁᐊᖅᑎᑕᐅᓯᒪᓚᐅᙱᑦᑐᓂ 
ᓂᕆᔭᐅᓚᐅᙱᓐᓂᖓᓐᓂ 
ᐅᕝᕙᓘᓐᓃᑦ 
ᐃᕐᕋᕖᔭᖅᑕᐅᓚᐅᙱᒃᑯᑎᒃ 
ᐱᔭᐅᓵᖅᑎᓪᓗᒋᑦ.

 o ᐱᕈᐊᓂᙱᑦᑐᑦ ᖁᒪᑦ (ᕿᑎᕈᓪᓕᑦ) 
ᑕᑯᒃᓴᐅᔪᓐᓇᖅᑐᑦ ᐅᕝᕙᓘᓐᓃᑦ 
ᑕᑯᒃᓴᐅᙱᓪᓗᑎᒃ.  ᑕᑯᒍᕕᑦ 
ᕿᑎᕈᓪᓕᕐᓂᑦ, ᖁᐊᖅᑎᓪᓗᒋᑦ 
ᐃᖃᓗᑦ ᐅᓪᓗᓂᒃ 7-ᓄᑦ 
ᓂᕆᓚᐅᙱᓐᓂᕐᓂ.

ᐆᑦᑎᓂᖅ ᐃᓗᐊᒍᑦ 
ᐆᓇᕐᓂᐅᔪᒥ 70 
°C ᐅᕝᕙᓘᓐᓃᑦ 
ᖁᐊᖅᑎᓪᓗᒋᑦ    
-20°C-ᒧᑦ 
ᐅᓪᓗᓄᑦ 7-ᓄᑦ.

ᑕᒪᓐᓇ 
ᐱᑎᑦᑎᔪᓐᓇᖅᑐᖅ 
ᒥᑭᑦᑐᒥᑦ 
ᕿᑎᖅᐸᓯᐊᓄᑦ 
ᓈᒃᑯᑦ ᐃᓇᓗᐊᒃᑯᑦ  
(ᐊᕿᐊᕈᖅ) 
ᖃᓂᒪᓂᕐᒥᑦ.

ᖃᓱᓂᖅ 
 o ᐃᖃᓗᖕᓂᑦ, ᓇᑦᑎᕐᓂᑦ, 
ᐊᐃᕖᑦ, ᕿᓚᓗᒐᑦ.

 o ᖃᐅᔨᒪᔭᐅᙱᑦᑐᖅ ᖃᓄᑎᒋ 
ᖃᓱᓂᕐᒥ-ᐱᑎᑦᑎᔪᑦ 
ᖁᐱᕐᕈᐊᕐᔪᐃᑦ ᒪᒥᓴᕋᑦᓴᐃᑦ 
ᐆᒪᔪᕐᓃᑉᐸᖕᓂᖏᓐᓂ.  ᓂᕿᑦ 
ᐊᓂᕐᓂᒃᓴᖃᙱᑎᓪᓗᒋᑦ 
(ᐊᓂᕐᓂᒃᓴᒥ 
ᐃᓯᕈᓐᓇᙱᑎᓪᓗᒋᑦ) 
ᖁᐱᕐᕈᐊᕐᔪᐃᑦ ᒪᒥᓴᕋᑦᓴᐃᑦ 
ᑐᖁᓐᓇᖅᑐᓕᐅᕈᓐᓇᖅᐳᑦ 
ᐃᓄᖕᓂ 
ᖃᓂᒻᒪᒃᑎᑦᑎᔪᓐᓇᖅᑐᓂ.

 o ᓇᓗᓇᐃᒃᑯᑕᖅᑕᖃᙱᑦᑐᖅ 
ᖃᓂᒪᓂᕐᓂ ᐆᒪᔪᓂᒃ ᐱᖃᖅᑐᓂ 
ᖃᓱᓂᕐᒥᑦ ᖁᐱᕐᕈᐊᕐᔪᐃᑦ 
ᒪᒥᓴᕋᑦᓴᐃᓂᑦ.

 o ᖃᓱᓂᖅ ᐱᔪᓐᓇᖅᐳᑦ ᓂᖀᑦ 
ᐃᒍᓇᖅᓯᖅᑕᐅᑦᑎᐊᙱᑉᐸᑦ, 
ᐴᖅᑲᓕᖅᑕᐅᓗᓂ, ᐸᓂᖅᑎᑕᐅᓗᓂ 
ᐅᕝᕙᓘᓐᓃᑦ ᐱᑯᑕᐅᓗᓂ.

 o ᓂᖀᑦ ᑐᖅᑯᖅᑕᐅᓪᓗᐊᙱᓚᑦ 
ᐃᒡᓘᑉ ᐆᓇᕐᓂᖓᓂ ᐅᕝᕙᓘᓐᓃᑦ 
ᐆᓇᕐᓂᐅᔪᓂ ᖁᑦᑎᖕᓂᖅᓴᐅᔪᓂ 
ᖁᐊᒃᑯᕕᖕᒥᑦ (4°C ᖁᓛᓂᑦ).

 o ᓂᖀᑦ ᑐᖅᑯᑕᐅᓪᓗᐊᙱᓚᑦ 
ᓱᑲᖓᔪᒥ ᐴᕐᓂᑦ (ᓲᕐᓗ 
ᐊᐅᒃᑕᔫᓂᒃ ᖃᑦᑕᓂᒃ ᓱᑲᕐᔪᐊᓲᓂᒃ 
ᒪᑐᓕᖕᓂ).

ᐆᑦᑎᓂᖅ ᐃᓗᐊᒍᑦ 
ᐆᓇᕐᓂᐅᔪᒥ  
75°C-ᒥ.

ᖃᓱᓂᖅ 
ᐱᑎᑦᑎᕙᒃᐳᖅ 
ᐃᓅᓯᕐᒧᑦ-
ᐅᓗᕆᐊᓇᖅᑐᒥ 
ᖃᓂᒪᓂᕐᒥᑦ 
ᕿᓚᒥᐊᓗᒃ 
ᐃᖏᕐᕋᔪᓐᓇᖅᑐᒥᒃ.

ᖁᐱᕐᕈᖅ ᑕᑯᒃᓴᐅᙱᑦᑐᖅ 
ᐊᑎᖓ ᐊᒻᒪᓗ ᐆᒪᔪᐃᑦ 
ᓇᓂᔭᐅᕙᖕᓂᖓᓂ

ᖃᓄᖅ ᖃᐅᔨᔪᓐᓇᕐᒪᖔᖅᐱᑦ 
ᐆᒪᔪᖅ ᖃᓂᒪᓂᖓᓂ 
ᐊᒻᒪᓗ ᖃᓄᖅ ᐃᓄᖕᓂ 
ᖃᓂᒻᒪᒃᑕᐃᓕᒪᑎᑦᑎᓂᕐᒧᑦ

ᑐᖁᑕᐅᓲᖅ 
ᐆᒧᖓ

ᐊᒃᑐᐃᓂᖓ 
ᐃᓄᖕᓄᖅ 
ᐋᓐᓂᐊᖃᖅᑕ-
ᐃᓕᒪᓂᖓᓄᑦ

ᑐᓯᐊᓪᓗᑦᑐᖅ, ᐃᒪᕆᐊᑦᑐᖅ  
 o ᑐᒃᑐᐃᑦ (ᐱᑕᖃᒐᔪᒃᑐᑦ)
 o ᐅᒥᖕᒪᐃᑦ 
(ᐱᑕᖃᒐᔪᙱᓐᓂᖅᓴᐅᔪᑦ 
ᑐᒃᑐᑎᑐᑦ)

 o ᐱᑕᖃᑐᐃᓐᓇᕆᐊᓖᑦ 
ᐃᒪᕐᒥᐅᑕᓂᒃ ᐆᒪᔪᓂᒃ

 o ᑐᓯᐊᓪᓗᑦᑐᖅ, ᐃᒪᕆᐊᑦᑐᖅ 
ᑐᖁᑕᐅᕙᙱᓚᑦ ᖁᐊᖅᑎᑦᑎᓂᕐᒧᑦ, 
ᐳᔫᖅᑎᑕᐅᓂᖓᓂ, 
ᐱᑯᓕᖅᑕᐅᓂᖓᓂ ᐅᕝᕙᓘᓐᓃᑦ 
ᓂᒃᑯᑎᓪᓗᒍ ᓂᕿᖓᓂ.

 o ᐆᒪᔪᓂᑦ, ᑐᓯᐊᓪᓗᑦᑐᖅ, 
ᐃᒪᕆᐊᑦᑐᖅ ᐃᓚᒋᔭᐅᔪᓐᓇᖅᐳᖅ 
ᓱᕋᐃᑎᑦᑎᓂᐅᔪᓂ ᑐᒃᑐᓂᑦ, 
ᓇᔾᔨᔪᓐᓇᑦᑎᐊᙱᓐᓂᐅᔪᒥᑦ 
ᐆᒪᔪᓂᑦ, ᓇᒡᒍᐊᖏᑦ ᐳᕕᓪᓗᑎᒃ 
ᐅᕝᕙᓘᓐᓃᑦ ᕿᑐᙱᐅᕈᑎᖏᓐᓄᑦ, 
ᐅᕝᕙᓘᓐᓃᑦ ᑎᒥᖓ 
ᐱᐅᑦᑎᐊᙱᓪᓗᓂ (ᓴᙲᓪᓗᓂ 
ᐅᕝᕙᓘᓐᓃᑦ ᓴᓪᓘᓗᑎᒃ 
ᐆᒪᔪᐃᑦ).  ᐃᓛᓐᓂᒃᑯᑦ ᐆᒪᔪᐃᑦ 
ᓇᓗᓇᐃᒃᑯᑕᖃᖅᐸᙱᓚᑦ 
ᖃᓂᒪᓂᖏᓐᓂ ᑐᓯᐊᓪᓗᑦᑐᖅ, 
ᐃᒪᕆᐊᑦᑐᕐᒥᑦ.

ᐆᑦᑎᓂᖅ ᐃᓗᐊᒍᑦ 
ᐆᓇᕐᓂᐅᔪᒥ 
75°C-ᒥ.

ᑐᓯᐊᓪᓗᑦᑐᖅ, 
ᐃᒪᕆᐊᑦᑐᖅ 
ᐃᓄᖕᓂᑦ 
ᐃᒪᐃᑦᑐᓐᓇᖅᐳᑦ 
ᓴᙱᓗᐊᙱᑦᑐᒥ 
ᐆᑕᕐᓇᕐᓂᐅᔪᒥᑦ 
ᐱᓪᓚᕆᐅᔪᒧᑦ 
ᐆᑕᕐᓇᕐᓂᐅᔪᓂ 
ᐅᑎᖅᑕᐃᓐᓇᖅ-
ᑐᓂᑦ.

ᖁᒪᖅ (ᐋᓐᓂᐊᕐᓇᖅ ᐱᑎᑕᐅᔪᒻ 
ᕿᓕᖅᓯᓇᕐᓄᑦ)

 o ᑐᒃᑐᐃᑦ (ᖃᐅᔨᒪᔭᐅᙱᑦᑐᖅ 
ᖃᓄᑎᒋ ᑕᐃᒪᐃᑉᐸᖕᓂᖓᓂ)

 o ᐅᒥᖕᒪᐃᑦ 
(ᖃᐅᔨᒪᔭᐅᙱᑦᑐᖅ ᖃᓄᑎᒋ 
ᑕᐃᒪᐃᑉᐸᖕᓂᖓᓂ)

 o ᓇᓗᓇᐃᒃᑯᑕᖃᒐᔪᙱᑦᑐᑦ 
ᖃᓂᒪᓂᕐᓂ ᐆᒪᔪᓂᑦ, ᑭᓯᐊᓂ 
ᕿᓕᖅᓯᓇᑦ ᑕᑯᔭᐅᕙᒃᐳᑦ 
ᑎᒥᐅᑉ ᐊᐅᓚᔾᔪᑎᖏᓐᓂ 
(ᐊᒻᒪᓗ ᐃᓛᓐᓂᒃᑯᑦ ᓂᕿᖓᓂ) 
ᑐᖁᑕᐅᕌᓂᒃᑎᓪᓗᒋᑦ.

 o ᓇᑲᓪᓗᒋᑦ ᐃᓂᐅᔪᑦ ᕿᓕᖅᓯᓇᓕᑦ 
ᐊᒻᒪᓗ ᐃᒋᓪᓗᒋᑦ.  

 o ᕿᒥᕆᙱᓪᓗᒋᑦ ᕿᓕᖅᓯᓇᑦ 
ᕿᒻᒥᓄᑦ.  ᐃᓄᐃᑦ ᐱᔪᓐᓇᖅᑐᑦ 
ᐋᓐᓂᐊᕐᓇᒥᒃ ᐊᒃᑐᐃᓂᕐᒧᑦ ᕿᒻᒥᑦ 
ᐊᓇᖓᓐᓂ ᕿᓕᖅᓯᓇᓕᖕᓂᑦ.

 o ᓂᕆᖏᓪᓗᒍ ᐅᕝᕙᓘᓐᓃᑦ 
ᐊᕕᒡᓗᒍ ᐃᒪᓕᖕᓂ ᕿᓕᖅᓯᓇᓂᑦ.

ᐃᓄᐃᑦ 
ᐊᐃᑦᑐᖅᑕᐅᓲᖑᕗᑦ 
ᐊᒃᑐᐃᓂᕐᒥ 
ᐃᒻᒥᓂᒃ 
ᐊᓇᖏᓐᓂᒃ 
(ᕿᒻᒥᓂᒃ 
ᓂᕆᔪᕕᓂᕐᓂ 
ᕿᓕᖅᓯᓇᓂᑦ 
ᑐᒃᑐᓂᑦ).  ᐃᓄᐃᑦ 
ᐊᐃᑦᑐᖅᑕᐅ-
ᕙᙱᓚᑦ 
ᕿᓕᖅᓯᓇᕐᓂᑦ. 
ᐱᓗᐊᙱᑦᑐᓂᒃ 
ᖃᓂᒪᓂᐅᔪᓂᒃ 
ᑐᕌᕈᓐᓇᖅᐳᑦ 
ᓴᓇᓂᐅᔪᓂᒃ 
ᐊᖏᔪᓂᒃ 
ᕿᓕᖅᓯᓇᕐᓂᑦ 
(ᑎᖑᒃᑰᒐᔪᒃᑐᒥᑦ).

ᒥᑭᓐᓂᖅᐹᑦ ᐃᔭᕈᕙᐅᔭᓕᖕᓂᑦ 
ᖁᐱᕐᕈᐊᕐᔪᑦ ᐃᓗᓕᓕᑦ ᐱᖓᓱᓂ 
ᐆᒪᔪᓂᑦ ᖁᐱᕐᕈᐊᕐᔪᑦ ᐃᓗᓕᓕᑦ 
ᐱᖓᓱᓂ ᐆᒪᔪᓂᑦ

 o ᐅᒥᖕᒪᐃᑦ (ᐱᑕᖃᒐᔪᒃᑐᑦ 
ᑎᑭᕋᕐᔪᐊᑉ ᕿᑭᖅᑕᖓᓂ 
ᐊᒻᒪ ᐃᒃᑳᕼᐅᑉ ᕿᑭᖅᑕᖓᓂ)  

 o ᐊᒃᑐᐃᓂᖅ ᐅᕕᓂᖓᓂ 
ᐅᕝᕙᓘᓐᓃᑦ ᐊᒥᖓᓂ ᐆᒪᔪᓂᒃ 
ᐅᕕᓂᐊᒍᑦ ᐊᒥᕐᓗᒃᑐᓂ 
ᐅᕝᕙᓘᓐᓃᑦ ᓱᖏᐅᓐᓇᙱᑦᑐᓂ 
ᐊᒥᓕᖕᓂᑦ / ᒥᖅᑯᖏᓐᓂᑦ.

ᐆᒪᔪᐃᑦ ᓂᕆᔭᐅᓪ-
ᓗᐊᙱᓚᑦ. 

ᐋᓐᓂᕐᓇᖅᑐᒥ 
ᐅᕕᓂᒃᑯᑦ 
ᐊᒥᕐᓗᖕᓂᕐᓂ, 
ᐃᓛᓐᓂᒃᑯᑦ 
ᓇᒡᒍᐊᕐᓗᓕᕐᓂᕐᒥᑦ 
ᐅᕝᕙᓘᓐᓃᑦ 
ᖁᐱᕐᕈᐊᕐᔪᐃᑦ 
ᒪᒥᕋᑦᓴᐃᑦ 
ᐋᓐᓂᐊᕐᓇᖅ 
ᐊᐅᖕᒨᔭᑦᑐᓂᒃ 
(ᐊᐅᕐᓗᓕᕐᓂᕐᒧᑦ).

ᖁᐱᕐᕈᖅ ᑕᑯᒃᓴᐅᙱᑦᑐᖅ 
ᐊᑎᖓ ᐊᒻᒪᓗ ᐆᒪᔪᐃᑦ 
ᓇᓂᔭᐅᕙᖕᓂᖓᓂ

ᖃᓄᖅ ᖃᐅᔨᔪᓐᓇᕐᒪᖔᖅᐱᑦ 
ᐆᒪᔪᖅ ᖃᓂᒪᓂᖓᓂ 
ᐊᒻᒪᓗ ᖃᓄᖅ ᐃᓄᖕᓂ 
ᖃᓂᒻᒪᒃᑕᐃᓕᒪᑎᑦᑎᓂᕐᒧᑦ

ᑐᖁᑕᐅᓲᖅ 
ᐆᒧᖓ

ᐊᒃᑐᐃᓂᖓ 
ᐃᓄᖕᓄᖅ 
ᐋᓐᓂᐊᖃᖅᑕ-
ᐃᓕᒪᓂᖓᓄᑦ

ᑯᒻᒪᒃᓯᒪᓂᖅ
 o ᖃᓄᐃᑦᑐᑐᐃᓐᓇᐃᑦ ᐆᒪᔪᑦ 
ᐊᔾᔨᒌᖕᓂᖏᓐᓂ ᑭᓯᐊᓂ 
ᐃᖃᓗᐃᑦ ᐱᓇᑎᒃ (ᖃᓄᑎᒋ 
ᐆᒪᔪᑦ ᑯᒻᒪᒃᓯᒪᓂᖃᕐᓂᖓᓂ 
ᒪᓕᖕᓂᖃᖅᐳᖅ ᐃᓂᖓᓂ.  
ᑯᒻᒪᒃᓯᒪᓂᖅ ᐱᑕᖃᒐᔪᒃᐳᖅ.)

 o ᓴᖅᑭᔮᕐᕕᐅᓂᖅ 
ᑯᒻᒪᒃᓯᒪᓂᕐᒥᑦ ᐱᕙᒃᐳᖅ 
ᐊᒃᑐᐃᓂᕐᒥ ᓂᕿᖓᓂ 
ᐊᓇᕐᒧᑦ

 o ᓇᓗᓇᐃᒃᑯᑕᖅᑕᖃᙱᑦᑐᖅ 
ᖃᓂᒪᓂᖓᓂ ᐆᒪᔪᕐᓂᑦ.

 o ᖃᓂᒻᒪᒃᑕᐃᓕᒪᑎᑦᑎᓂᕐᒧᑦ 
ᐃᓄᖕᓂ, ᓂᕿᖓ ᐊᓇᒥᑦᑕᐃᓕᓗᓂ 
ᐋᒃᑐᖅᑕᐅᑎᓪᓗᒍ.  ᐊᒻᒪᓗ, 
ᐋᒃᑐᐃᑎᓪᓗᒋᑦ ᐆᒪᔪᒥᒃ 
ᐃᕐᙲᓐᓇᑲᐅᑎᒋ 
ᑐᖁᑕᐅᓚᐅᖅᑎᓪᓗᒍ 
ᐊᑦᑎᒃᓯᒋᐊᕐᓂᕐᒧᑦ 
ᐅᓗᕆᐊᓇᕐᓂᖓᓂ ᐱᓂᕐᒧᑦ 
ᑯᒻᒪᒃᓯᒪᓂᕐᒥᑦ.

ᐆᑦᑎᓂᖅ ᐃᓗᐊᒍᑦ 
ᐆᓇᕐᓂᐅᔪᒥ 
75°C-ᒥ.

ᑕᒪᓐᓇ 
ᐱᑎᑦᑎᔪᓐᓇᖅᑐᖅ 
ᒥᑭᑦᑐᒥᑦ ᓈᒃᑯᑦ 
ᐃᓇᓗᐊᒃᑯᑦ 
(ᐊᕿᐊᕈᖅ) 
ᖃᓂᒪᓂᕐᒥᑦ.

ᖁᐱᕐᕆᓐᓇᖅᑐᐃᑦ 
ᖁᐱᕐᕈᑯᓗᖏᓐᓂᒃ ᐆᒪᔪᐃᑦ 
ᓂᕿᖏᑦᑕ ᐅᕕᓂᐅᔭᖏᓐᓃᑦᑐᓂᒃ

 o ᓇᓄᐃᑦ (ᐱᑕᖃᒐᔪᒃᑐᑦ)
 o ᓇᑦᑏᑦ (ᐊᔾᔨᒌᙱᑦᑐᑦ)
 o ᐊᐃᕖᑦ 
(ᐱᑕᖃᒐᔪᙱᓐᓂᖅᓴᐅᔪᑦ 
ᓇᓄᖅᑎᑐᑦ)

 o ᑐᒃᑐ (ᐱᑕᖃᒐᔪᒃᑐᑦ)
 o ᐅᒥᖕᒪᐃᑦ 
(ᐱᑕᖃᒐᔪᓗᐊᙱᑦᑐᑦ)

 o ᕿᓚᓗᒐᑦ

 o ᓇᓗᓇᐃᒃᑯᑕᖃᒐᔪᙱᑦᑐᖅ 
ᖃᓂᒪᓂᕐᓂ ᐆᒪᔪᓂᑦ.

 o ᑲᑎᙵᓂᖃᑐᐃᓐᓇᕆᐊᓕᒃ 
ᓱᕋᐃᓂᐅᔪᓂᒃ ᐆᒪᔪᓂᒃ.

ᐆᑦᑎᓂᖅ ᐃᓗᐊᒍᑦ 
ᐆᓇᕐᓂᐅᔪᒥ 
75°C-ᒥ,
ᖁᐊᖅᑎᑦᑎᓗᑎᒃ 
ᓂᕿᖓᓂ  
-20°C-ᒥ 
ᐅᓪᓗᓪᓗᐊᓂ 
ᐱᖓᓱᓄᑦ.

ᒥᑭᑦᑐᒥᒃ 
(ᐱᑕᖃᙱᑦᑐᕐ-
ᓘᓐᓃᑦ) 
ᓇᓗᓇᐃᒃᑯᑕᓂᒃ 
ᖃᓂᒪᓂᕐᒥᑦ 
ᐃᓐᓇᕐᓂ.  
ᖁᐱᕐᕆᓐᓇᖅᑐᐃᑦ 
ᖁᐱᕐᕈᑯᓗᖏᓐᓂᒃ 
ᐆᒪᔪᐃᑦ ᓂᕿᖏᑦᑕ 
ᐅᕕᓂᐅᔭᖏᓐᓃᑦ-
ᑐᓂᒃ 
ᐱᑎᑦᑎᔪᓐᓇᖅᐳᖅ 
ᐱᕐᔪᐊᖅᑐᒥ 
ᐊᔪᕈᑎᖃᖅᑐᓂᒃ 
ᓄᑕᕋᓛᓄᑦ 
ᐊᓈᓇᖓ 
ᓴᖅᑭᔮᕐᕕᐅᒍᓂ 
ᓯᕗᓪᓕᖅᐹᒥᒃ 
ᓯᖓᐃᑎᓪᓗᒍ.

ᖁᐱᕐᕆᓐᓇᖅᑑᑉ 
ᖁᐱᕐᕈᑯᓗᖏᓐᓂ

 o ᓇᓄᐃᑦ (ᐱᑕᖃᒐᔪᒃᑐᑦ)
 o ᐊᐃᕖᑦ (ᐱᑕᖃᒐᔪᒐᓚᒃᑐᑦ) 
 o ᓇᑦᑏᑦ (ᐱᑕᖃᒐᔪᓗᐊᙱᑦᑐᑦ)

 o ᓇᓗᓇᐃᒃᑯᑕᖃᔮᙱᑦᑐᖅ 
ᖃᓂᒪᓂᕐᒥ ᐆᒪᔪᓂᒃ 
ᖁᐱᕐᕆᓐᓇᖅᑑᑉ ᖁᐱᕐᕈᑯᓗᖏᓐᓂ, 
ᐊᒻᒪᓗ ᑕᑯᒃᓴᐅᓇᓂ ᓂᕿᖓᓂ.

 o ᖃᐅᔨᓴᖅᑕᐅᓂᑦ ᐊᑐᐃᓐᓇᐅᕗᑦ 
ᐊᐃᕕᕐᓄᑦ ᓂᕿᖓ 
ᓂᕆᔭᐅᓂᐊᕈᓂ ᐆᑦᑎᓯᒪᙱᓪᓗᓂ.

 o ᖁᐱᕐᕆᓐᓇᖅᑑᑉ ᖁᐱᕐᕈᑯᓗᖏᓐᓂ 
ᑐᖁᑕᐅᕙᙱᓚᖅ 
ᖁᐊᖅᑎᑕᐅᓂᒃᑯᑦ, ᓂᒃᑯᓕᐊᐅᓗᓂ 
ᐅᕝᕙᓘᓐᓃᑦ ᐃᒍᓇᓕᐊᕆᓗᒍ 
ᓂᕿᖓ.

ᐆᑦᑎᓂᖅ. ᖃᓂᒪᓃᑦ 
ᐱᔪᓐᓇᖅᐳᑦ 
ᒥᑭᑦᑐᒥᑦ 
ᐱᓪᓚᕆᐅᔪᒧᑦ.

ᐋᓐᓂᐊᕐᓇᖃᙱᑦᑐᖅ ᐊᐃᑦᑐᖅᑕᐅᓲᓂᑦ ᐃᓄᖕᓄᑦ ᓂᕐᔪᑎᓂᑦ

ᐅᒥᖕᒪᓂᑦ ᖁᐱᕐᕈᓕᑦ ᐳᕙᖏᓐᓂ 
(ᐊᐃᑦᑐᖅᑕᐅᓲᖑᙱᑦᑐᑦ – 
ᓅᑕᐅᔪᓐᓇᙱᑦᑐᖅ ᐃᓄᖕᓄᑦ)

 o ᑕᑯᔭᐅᒐᔪᒃᑐᖅ 
ᐋᒃᑐᖅᑕᐅᑎᓪᓗᒍ

 o ᐅᒥᖕᒪᐃᑦ ᖁᐱᕐᕈᓖᑦ 
ᐳᕙᖏᓐᓂ 
ᖃᓂᒪᔫᔮᕈᓐᓇᖅᐳᑦ 
ᐅᕝᕙᓘᓐᓃᑦ ᓴᙲᓪᓗᑎᒃ, 
ᐃᓚᒋᔭᐅᔪᓐᓇᖅᑐᖅ 
ᐅᒥᖕᒪᓂᑦ 
ᑐᖁᕋᖅᐸᓪᓕᐊᓂᐅᔪᓄᑦ

ᐱᑕᖃᙱᑦᑐᖅ N/A ᖁᐱᕐᕈᓕᑦ 
ᐳᕙᖏᓐᓂ 
ᐅᒥᖕᒪᓂᑦ 
ᖃᓂᒻᒪᒃᑎᑦᑎ-
ᕙᙱᑦᑐᑦ ᐃᓄᖕᓂ 
ᐅᕝᕙᓘᓐᓃᑦ 
ᕿᒻᒥᓂᑦ.

